
P R A E F A T I O

Donavit olim Innocentius Danielem nobili dono id est regali corona-, a 
« furore tartarorum » liberationem a Deo deprecatus. Quam dignitatem 
septem per saecula eius in cathedra Petri Successores novis quam plurimis 
exornarunt muneribus propensique animi testimoniis. Hodie « a furore Dei 
osorum » ut orbis terrarum liberetur efflagitat Pius. Hereditas vero Danielis 
seu posteri per orbem terrarum exsules gratias illas gemmasque assiduo col­
legerunt labore Pioque quasi donum pro corona Innocenta reddunt. Splen­
det iterum inter iubila corona Danielis; coruscat denuo sanguine sudoreque 
martyrum ucrainorum Pontificum Romanorum productum opus.

Huiusce coronae luce perfusa splendit nobilis illa sapiensque princeps 
femina Olha (944-962), quae cum Sacro Romanorum Imperio de religione 
agebat animorumque salute. Splendet Magnus eius nepos Volodimirus 
(972-1015), qui baptismatis lavacro ablutus, Apostolicam Romanam Sedem, 
missis ultro citroque Legatis, saepius adibat. Splendet Volodimiri nepos 
Izjaslaus-Demetrius, qui Regni sui gubernacula quasi dono Beati Petri a 
Gregorio VII accepit, qui eius filio ad limina Apostolorum legato regalem 
imposuit coronam. Clare patet ubi cum principibus et regibus Ucrainae agit 
Innocentius III, ipsos adhortatur Honorius III et Gregorius IX, et tandem 
defensorem christianitatis, irruentibus tartaris, Danielem principem consti­
tuit Innocentius IV, qui Regnum Danielis « utpote plantationem novellam » 
peculiaribus prosequebatur muneribus, « personam eius et Regnum sub beati 
Petri et suam protectionem  » suscipiens.

Deluit de irritis propositis Alexander IV, successoresque eius meliora 
exspectaverunt tempora, de quibus denique Joannes XXII « ineffabili exui- 
talione cordis» est laetatus. Res U crainae christianae Pontificibus etiam Avi- 
nionensibus curae assiduae fuerunt.

Quid vero dicendum de alacri illo Summo Pontifice Eugenio IV, qui 
Orienti Occidentique Florentiis remedium malorum ecclesiasticorum quae­
rebat universum? Ei ad latus fidelis usque ad mortem astabat Cardinalis 
« Ruthenus y), qui « in obtinenda unione multum fideliter et diligentissime » 
adlaboravit. Alta et magnifica effecerunt Callistus III et Pius II, tum Cardi­
nali « Ruthenoy), exsuli, tum Sedi Kioviensi Haliciensique providendo. 
Optime prohibuit Sixtus IV Ducem Moscoviae terras U crainae affectantem,



Alexander que iterum Florentina decreta plene confirmavit, quem propius 
secutus est Leo X, et Clemens VII, violatoribus et adversariis Rituum Orien­
talium censuras minando, eosque assidue hortando.

Post medium autem idem saeculum Gregorius XIII de reducendis ad 
Sedem Apostolicam animis ucrainorum sedulo agebat, actuosam operam 
Ducis Ostrozskyj plausu comprobans. Tandem messem uberem collegit Cle­
mens VIII, plaudente terrarum Orbe, laetante Urbe, de ccRuthenis receptis ». 
Paulus V Ecclesiam hanc et nationem praecipuo prasequebatur amore. Unio­
nem defendens et firmans, gna Urbanus VIII fore ut totum Oriens ad veram 
religionem converteretur sperabat, pro qua defendenda confitebatur : cc ineun­
dum nobis esset Pastorem bonum imitantibus, animam nostram ponere pro 
ovibus nostris j). ea Cum vita sanguinem quoque alacriter effundere, si catho­
licae fidei et boni vestri rationibus conducere posse cognosceremus » Inno- 
centio X erat in animo. Alexander VII cc Graecorum unitorum Ritum a 
Moschis acriter oppugnatum » est tutatus, intus vero pacem et concordiam 
promovit, quod et Clemens IX et X cc paterna sollicitudine » efficere conten­
derunt. Messem harum sollicitudinum colligere coepit Innocentius huius no­
minis XI, qui cc cum ingenti animi gaudio » excepit nuntium de professione 
fidei Episcoporum Leopoliensis et Peremysliensis, quo nihil videbatur Ei 
« aptius ad leniendas assiduas et ingentes » Apostolici muneris curas, cc Pecu­
liarem laetitiam » Praedecessoris eam que plenam expertus est Innocentius 
XII, cc exuberanti perfusus gaudio », cum totam Eparchiam Peremysliensem 
ad unitatem catholicam reciperet et Clemens XI recepta Leopoli et Luceoria. 
Sed paulo post cc intimo cum dolore coram Deo procumbens enixe eum rogat, 
ne qui misericordiae fons est, sinat sanguinem innocentium effundi, nec 
patiatur per manus hostium fidei pollui templum sanctum suum, nec demum 
deserere velit servos suos in tempore malo ». Conquestus est Clemens calami­
tatem Polocensem, secZ gaudium accepit ex conventu Zamostiensi, quem Bene­
dictus XIII auctoritate confirmavit Apostolica. Clemens XII agrum aratum et 
cultum munerum rore caelestium uberius perfudit, quem agrum Benedictus 
XIV firmis circumscripsit constitutionibus. Calamitatibus undique ingruen­
tibus obstabant Clementes, pauca tantummodo ex ruina servare potuit Pius 
VI, pauca ex disiectis restituit Pius VII. Lacrimis amiaris flevit gesta violenter 
Gregorius XVI: cc O, miseram et infelicem rerum conversionem! O, duris­
simam et nunquam satis lamentandam ruthenae gentis calamitatem... Atque 
utinam liceret illos paterna hortatione cominus solari, et aliquid gratiae spi­
ritualis ad eos confirmandos impertiri! ». Hisce angustiis et sollicitudinibus 
premebatur Gregorius, quas Pius IX suas statim fecit, res que Unionis Episco­
pis catholicis commisit curandas, cc ut omnem operam in Orientalis Eccle­
siae ritibus servandis atque tuendis impenderent », quod in provincia Hali- 
ciensi ipse proprio fecit exemplo. Sed etiam animum eius cc intima aegritu­
dine » affecerunt, quae cc recenter accepimus de miserrimo rerum statu, quo 
affligitur Chelmensis dioecesis », in qua a reficit et recreat praeclarissimum 
et plane heroicum fortis et constantis animi spectaculum nuperrime Deo, 
Angelis, et hominibus oblatum a Chelmensis dioecesis Ruthenis... ». Ex recisa 
arbore denuo eduxit ramos virides Leo. Ab Americae septentrionalis meri­
dianaeque oris usque ad gelidam Siberiam protendebatur eius beati Succes­
soris cura. Resurgentibus ex ruinis defensor fidus venit Benedictus XV.



Et quid amplius facere potuit ille in colle Vaticano Pastor captivus? 
Pionne aliquem modum vivendi ucrainis devictis procuravit Pius? Nonne 
ucrainos praesules difficillimis consolatus est temporibus? Nonne de filio­
rum , huc atque illuc vagantium tristi flevit sorte? Nonne devictis et oppressis 
« pacem - ut opus iustitiae » nuntiavit nuntiatque Christianae civitatis Magis­
ter  Pius XII, quam per encyclicas litteras pro « Orientalibus Ecclesiis », 
<c Orientalibus omnibus Ecclesiis » gravi postulavit hortatu? Et « magno cum 
maerore fratres ac filios propter suam erga Sedem Apostolicam fidelitatem 
gravibus affectos angustiis » nonne coram Deo et orbe terrarum deflevit?

Ecce corona Danielis a septem saeculis fulgens! Innocentio par Pius! 
Inter irruentium hostium clamores clamabat olim Innocentius, hodie clamat 
Pius. Quid ei offeramus, nisi illam documentorum pontificiorum quasi coro­
nam animosque ad defendendam christianitatem in terra Ucrainae paratos. 
Quid imploramus, nisi, ut secundum Innocenta exemplum, « plantationem 
hanc ucrainam non amplius novellam » in « beati Petri et suam protec­
tionem  » suscipiat, apostolicaque paterna benevolentia complectatur...

Ita ut integra tandem aliquando Regis Danielis posteritas ucraina in uno 
Christi ovili sub uno Pastore et Magistro veritatis christiaruie infallibili, qui 
4Christi in terris Vicarius beatique Petri Successor nuncupatur et est, inve­
niatur. Faxit Deus!

t Joannes B ucko

Archiep.pus tit. Leiicadensis 
Visitator Apostolicus pro Ucrainis 
in Europa Occidentali degentibus

Ж о та е , die festo S. Hieromartyris Josaphat,
Archiepiscopi Polocensis





I N T R O D U C T I O

Documenta Pontificum Romanorum. . .

Inter documenta romana Ecclesiae catholicae in regionibus Ucrainae et 
Belorussiae Documenta Pontificum Romanorum natura et dignitate sunt pri­
ma etiamsi tempore emissionis tertium vel quartum tantummodo obtinent 
locum; plura enim alia documenta exstant quibus Summi Pontificis ipsius 
decreta solent parari.

Fausta tamen occasio septimi a coronato regiis insignibus Daniele de 
Halyc saeculi —  seriem hanc in primum quasi evehit locum, unde etiam in 
nostris Collectaneis Documentorum Romanorum sibi similem obtinuit locum.

Series haec, quae duobus constabit voluminibus, documenta Pontificum 
novem fere saeculis edita complectetur (1075-1953). Gloriamur non quidem 
nos rem omnino novam vel hucusque nunquam tractatam aggredi, prout ex 
fontibus uniuscuiusque documenti satis patebit. Sat magna pars documentorum 
iam cognita, commemorata, quin etiam typis vulgata iam erat ab uno fere 
saeculo. Sed inter alia quam plurima documenta dispersa, non facile perspi­
ciebantur; unde documenta haec ea non probaverunt, quae probare potue­
runt et debuerunt: illam nempe Summorum Pontificum Romanorum de po­
pulo Ecclesiaque Ucrainae cura et sollicitudine, quam a mille fere annis est 
cernere. Documenta enim haec inter Monumenta Poloniae, Litbuaniae, Rus- 
siae, Hungariae, vel Bohemiae posita, plurimisque aliis permixta, pauca tan­
tummodo nobis probant suntque in memoratis Collectaneis quoddam quasi 
corpus extraneum, neo proinde pro ipsorum momento aestimatum. Non ita 
fit, si omnia in unum congeruntur locum, documentis alienis non intermixta. 
Inde etiam oritur illud singularum nationum studium, ut propria habeant 
documentorujm, praesertim pontificiorum, collectanea. His rationibus fir­
missimis nostra etiam collectio explicatur. Animadvertendum praeterea 
plurima a nobis in vulgus emissa documenta hucusque nondum edita in Ta­
bulariis Vaticanis iacuisse.

Ex altera parte adiuncta temporis nostri editionem hanc non solum sua­
debant, sed etiam ut necessariam postulabant. Nam hodie Ecclesia Christi in 
regione Ucraina luctari cogitur de ipsa sua vita. Luctatio haec ab inimicis 
nominis christiani nobis imposita, diversis utitur armis. Inter alia plurima 
locum fere principem habet ille contra cathedram Petri impetus Dei oso­
rum, qui Sedem Apostolicam calumniis cuiuscumque generis insectantur, 
auctoritatemque eius ex animis Christifidelium conantur evellere. In hoc co­
natu inter alia quamplurima arma est illud argumentum ex historia haustum, 
quod septies refutatum semper denuo in lucem profertur ad confundendos ani­
mos hominum simpliciorum. Sunt enim, qui falsas et commenticias secuti opi­
niones, dictitent Pontifices Romanos populum ucrainum iniuste semper trac-



tasse, immo eüm sibi cum anima et corpore subiugare studuisse, affectatio­
nibus politicis vicinorum potentiorum nimis favisse in damnum populi ucra­
ini, Ecclesiamque Ucrainae ut Ecclesiam inferioris ordinis considerasse et 
alia hoc genus plurima. Verba huiusmodi, omni carentia ratione, in pubbli- 
cum tamen audacter prolata, non facile a simplicioribus refutantur, deficien­
tibus saepe necessariis fontibus, qui consulantur. Unde et nostra collectanea, 
prima huius generis in Ucraina, hanc difficultatem saltem ex parte posse 
expedire credimus, omnemque bonam, quam dicunt, fidem calumniatorum 
evertere, probationemque contrariam afferre.

A Gregorio VII ad Pium usque XII series fere non interrupta exstat do­
cumentorum pontificiorum, quae historiam Ucrainae eiusque cum Apostolica 
Sede rationes optime illustrare potest.

. . . Illustrantia. . .

In nostris collectaneis tantummodo Pontificum Romanorum documenta 
edimus. Non tamen ignoramus unumquodque a nobis vulgatum documentum 
historiam propriam habere aliisque quam plurimis documentis non pontifi­
ciis fulciri. Haec tamen, ne attentio lectorum ad alia distrahatur negotia 
omittere opportunum fore duximus, in aliis edenda seriebus, quod opus iam 
ab anno 1948 aggressi sumus.

Documenta a nobis hic collecta et edita ea tantummodo sunt, quae histo­
riam Ucrainae illustrant. Inde ea omnia praeterire opus fuit, quae proposito 
huic praecipuo nullo modo inservire poterant. Contra, illa omnia documenta 
afferre debuimus, quae historiam hanc quocumque vel minimo nomine spec­
tabant. Inde illa etiam documenta aliis adiecimus, quae forsitan in aliis etiam 
collectaneis optima ratione inveniuntur, praesertin vero in Monumentis Po- 
loniae, Lithuaniae, et Hungariae.

Quod spectat terras Belorussiae, quae ad provinciam ecclesiasticam 
Kioviensem per saecula pertinebant, et in quibus saepe ipsi Metropolitae 
commorabantur, difficile sane est singula discernere et separare documenta. 
Unde illa larga quasi manu, sine cuiusvis tamen praeiudicio, hic includere 
utile, immo necessarium fore duximus.

Ut cuique facile patebit, nos rationem ad territorium pertinentem in no­
stris collectaneis secuti sumus. Proinde etiam illa documenta in nostris col­
lectaneis posuimus, quae Ritum spectant Latinorum in Ucraina vigentem. 
Nam in illo praesertim temporis spatio, quod usque ad finem saeculi XIV 
ducitur, id facere necessarium omnino fuit. Hac nempe aetate, qua Ucraina 
suam habuit vitam politicam ab aliis distinctam, omnia, quae in eo territo­
rio eveniebant, imprimis cives spectabant eiusdem Regni. Qua tamen vita 
amissa, temporis successu, populo indigeno Ucrainae superponitur genus 
hominum extraneorum, qui in rebus etiam ecclesiasticis propriam agebant 
vitam et operam. Modo peculiari agitur de polonis et lithuanis Ritus Latini. 
Inde Eparchiae latinae olim in Ucraina erectae (saec. XIV) non solum ad ho­
rum pertinebant hominum ordinem, sed ad alios etiam Christifideles, qui 
Ritui huic nomen dederant. Praeter Eparchias latinas, ab antiquissimis tem­
poribus exstabant in Ucraina etiam monasteria Latinorum, qui tum curam



Latinorum ibi degentium, mercaturae praesertim causa, Ш Ш  sacras missiones 
in populo exercebant. Ordines praesertim Mendicantium in territorio flore­
bant, dein vero sodales Societatis Jesu scholas inibi construxerunt quam plu­
rimas, nobilibus praesertim polonis, ibi degentibus, destinatas. Ineunte vero 
saeculo XVII Ordo Praedicatorum propriam habebat in Ucraina provinciam 
Russiae, quae monachos ruthenos comprehendebat, quaeque a provincia Po- 
loniae distinguebatur, qua cum postea coaluit. Non est proinde mirum si do­
cumenta Ordines illos spectantia historiam etiam Ucrainae illustrant.

Ex altera vero parte a nostris collectaneis separare voluimus omnia do­
cumenta pontificia, quae spectant Moscoviam, quaeque postea etiam Rossia 
vel Russia nuncupabatur, s.d. Magna. Hac in re noluimus sequi vestigia Tur- 
genevii, qui deficientibus documentis pontificiis, quae Moscoviam spectarent, 
omnia illa documenta collegit, quae pertinent ad Ucrainam, Belorussiam, 
Lithuanian!, Estoniam etc., hac una nisus ratione, quod Imperii Moscovi- 
tici progressu territoria haec ipso oboedire debebant.

Usque ad finem seculi XVII documenta pontificia Moscoviam spectantia 
nomine etiam Moscoviti, Moscovitae utuntur. Sed a fine saec. XVIII nomine 
Russia, Russi signantur. Inde magna opus est diligentia ne inter se permi­
sceantur, qua in re cura nobis erat non parva.

Exstat etiam territorii Ucrainae pars, quae Regibus Hungariae obnoxia 
erat. Cuius documenta civilia et politica non ita facile inter se distinguun­
tur et separantur, sed in rebus ecclesiasticis nullus dubitationis est locus. 
Eparchia Mukacevensis, et inde ab anno 1818 in parte etiam Presovensis 
(Eperiesensis), etiamsi provinciae ecclesiasticae Kioviensi nulla subieeta erat 
ratione, historiam tamen propriam habet a Metropolia Strigoniensi seiunc- 
tam ad quam aliquod temporis pertinebat iure metropolitico. Etiamsi ergo 
idem territorium ad haec usque tempora nomen antiquum Russia retinuit, 
quo optime a Hungaria distinguebatur, revera ad territorium pertinet illius 
Russiae, quae hodie Ucraina nuncupatur, a Russia hodierna, olim Moscovia, 
distincta.Inde documenta harum Eparchiarum nostris collectaneis adiungere 
omnino conveniens visum est.

Alia denique extant documenta, saec. praesertim XX, quae etiamsi re­
gionem Ucrainam proxime non spectant, pertinent tamen ad Ucrainae po­
pulum apud exteros degentem. Agitur praesertim de Canadia et Civita­
tibus Federatis Americae Septentrionalis, ubi numero sat conspicuo degunt 
fideles ex Ucraina oriundi, propriasque habent eparchias, paroecias, mo­
nasteria, Ritum Byzantinum Ucrainorum servantia. Non nobis visum est 
iustum documenta haec silentio praeterire.

Postremo aliqua saltem addere oportebat de vita eorum fidelium, qui in 
finibus degunt Croatiae et Serbiae, in Eparchia Ritus Orientalis, olim Ru­
theni, Crisiensi. Eparchia haec, etiamsi primo pro ucrainis erecta non fuit, 
plurima ab ucrainis ibi saeculo degentibus accepit.

Haec praefati, nostra collectanea sat claris et distinctis finibus circum­
scripsimus. Nil superest, nisi ut aliqua saltem addamus de ipsa Ucraina 
eiusque populo.



...Ucrainae •••

Nomen « Ucraina, ucraini » in stilo Curiae Romanae novum, sed iam a 
saeculo XVII non ignotum est. Ad haec usque tempora Ucraina in stilo Cu­
riae venit sub nomine « Russia », populusque eius nomine « rutheni » signa­
tur. Ad finem usque saec XIV ex usu hoc nulla oriebatur difficultas, nulla­
que exsistebat confusio. Russia, ut Regnum, unica tunc erat, et unam habuit 
praecipuam sedem politicam et spiritualem: Kyjiv, Kioviam. Ut omnia Re­
gna iis temporibus, variis constabat principatibus et ducatibus, quae a do­
mesticis familiae regnantis administrabantur. Kioviae Magnus residebat Prin­
ceps, ibidem etiam totius Russiae Metropolita suam habuit sedem. Ad hanc 
Russiae civitatem miserunt Legatos suos Silvester II, et Gregorius VII, qui eius 
Dominos vocabant «Reges» .  Russiam hanc Kioviensem in tutelam suscepit 
Gregorius VII, Regem que eius Izjaslaum-Demetrium ad Kioviam recuperan­
dam adiuvit.

Sed incursio Tartarorum in Europam orientalem, medio saec. XIII, Re­
gnum hoc in duas dispescuit partes: meridianam et septentrionalem. Prin­
cipatus et Ducatus Russiae meridiani in unum denuo redegit Regnum prin­
ceps Daniel de Halyc, cui Innocentius IV an. 1253 regalem transmisit coro­
nam, et in Regno Russiae, etiamsi in alia sede, confirmavit, omniaque privi­
legia, iura et officia, ad Regnum Kioviense ab antiquo spectantia, ad ipsum 
transtulit. Hoc modo Russia Danielis, seu Haliciensis et Volhyniensis, Rus­
siae Kioviensi legitime successit.

Russiae vero antiquae pars septentrionalis, et ipsa pluribus constans duca­
tibus, qui tartaris oboediebant, de iure ut pars antiqui Regni seiuncta conti­
nent er erat, et talis etiam a Curia Romana existimabatur. Principes hi ad 
novissima usque tempora nunquam tit. Regum condecorati erant, prout de 
moderatoribus Russiae Haliciensis et Kioviensis documentis constat (ut ex.gr. 
Gregorius VII scribens ad Izjaslaum-Demetrium, Innocentius IV — ad Da­
nielem, Joannes XXII ad Georgium Boleslaum etc.). Sed temporis suc­
cessu principes hi septentrionalium Europae orientalis partium unum effe­
cerunt Ducatum Moscoviae. Patriarchae vero Constantinopolitani priorem 
alteramque Russiae antiquae partem « Russiam » ulterius vocabant, ut iurisdic- 
tionem suam in has regiones sartam tectamque servarent ( %oct [JLtxpà
cPü)<7ta). Patriarchae vero Occidentales, Romani Pontifices, de nulla iurisdic- 
tione servanda solliciti, secundum conditionem politicam partem meridia­
nam vocabant « Russia», partem vero septentrionalem nuncupabant « Mosco - 
viam y). Russia titulo Regni, Moscovia vero Ducatus titulo condecorabantur.

Sed medio saec. XIV, Regnum Russiae iure belli et hereditario Regno 
Poloniae, Lithuaniae Ducatui adnexum fuit. Aliquam partem Reges Hunga- 
riae in suam redegerunt potestatem, qui inde a saec. XIII se etiam « Reges 
Ruthenorum » vocabant. Anno 1413, in Unione quae dicitur de Horodło, re­
gia domus Jagellonum Imperium sibi creavit triplici constans corona: Polo­
niae, Russiae, Lithuaniae, quae tamen mox ad duplex tantummodo est effec­
ta, in s.d. Unione Lublinensi (1569), in qua Russia in duas divisa est par­
tes: Russia s.d. Blanca — attributa est Lituaniae, Russia vero Rubra —  in po- 
lonos dispartita est palatinatus (usque ad an. 1772).



Frustra iis temporibus Moscoviae Duces meridianas antiquae Russiae Kio- 
viensis partes sibi obnoxias facere conati sunt, tum armis dimicando, tum 
iure hereditario antiquum Russiae Regnum sibi vindicando. Frustra regalem 
coronam omnium Ruthenorum a Sixto IV petiit Joannes III Basilides, Dux 
Moscoviae (1484); frustra id ipsum affectavit Basilius Joannides (1526), 
frustra Joannes IV eamdem rem contendit, coronam regalem quasi unionis 
ecclesiasticae pretio emercari paratus (1550?), quam tandem a Patriar­
cha obtinuit Constantinopoleos. Secundum stilum Curiae Romanae ipse tan­
tummodo Magnus Dux Moscoviae in posterum vocabatur. Nam Curia Roma­
na Russiam olim catholicam sibique unitam tum Florentiae tum postea Be- 
restae, cui Reges catholici Poloniae imperabant, dominio non catholicorum 
committere nullo modo potuit .

Medio saec. XVII Russia, Poloniae subiecta, ius suum armis vindicavit, 
duce Bohdano Chmelnyckyj (1648-1657). Sed Polonia renitente, ne iure 
sibi debito ulterius fraudaretur, tutelam postulavit Magni Ducis Moscoviae 
(1654), quo factum est ut Moscovia totam Russiam antiquam suo adiungeret 
imperio, eiusdem nomine antiquo sibi imposito. Etiamsi paulo post partem 
terrarum illarum cedere debuit Poloniae, tamen nomen illud antiquum non 
iam deposuit, immo hoc ipsum ius in reliquas partes repetiit, quas anno 
1772-1795, Polonia divisa, obtinuit, excepta Galicia, quam in suam potesta­
tem redegerunt Imperatores Austriae Regesque Hungariae, ex antiquo illo 
nomine sibi sumpto « Regum Galiciae et Volhyniae ». Hanc partem Mosco­
via annis 1914-1918 iterum repetiit ac tandem annis 1939-1953 obtinuit, Unio­
nique Sovieticae adiecit.

Europa occidentalis et Apostolica Sedes nomen hoc « Russia » Moscoviae 
per unum adhuc saeculum negabant, sed tandem difficillimis illis exeuntis 
saeculi XVIII temporibus reapse agnoverunt, qua in agnitione ad haec usque 
tempora persistunt, etiamsi status rerum de iure in hac regione mutatus est. 
Praeter illam inertiae legem quae dicitur, in causa erat etiam conatus histo­
ricorum saec. XIX, qui unitati Imperii Moscovitici faventes, schema unitatis 
et continuitatis etiam historiae eiusdem territorii crearunt. Inde provenit 
illa sententia de Urbis principis e Kiovia in Moscoviam et deinde in Petrogra- 
dum translatione, vel illa aliquantulum moderata iam narratio de communi 
omnium Europae orientalis nationum Kioviensi aetate.

Non parvam hic confusionem attulit illa nominis « Russia » historia. 
Haec ante saec. XV indubia, et usque ad saec. XVIII bene distincta, tempo­
ribus recentioribus turbata est, ob illam saeculi XVIII nominum permutatio­
nem: Moscovia fit Russia, Russia —  Ucraina, quae nomina sunt hodie in quo­
tidiano usu. Est praeterea et alter confusionis fons: ratio politica, qua Mosco­
via e Ucraina communi veniunt nomine cc Russiae ». Proinde in nostris docu­
mentorum collectaneis prae oculis semper habere debemus hanc duplicem 
nominum seriem:
R ussia (nom. hist.) — R ussia (nom. hist.) — Ucraina (nom. act). 
M oscovia (nom. hist.) — R ussia (nom polit.) — R ussia (nom. pol. act).

Inde ubicumque in nostris collectaneis recurrit nomen « Russia » sem­
per significatione prioris accipitur seriei. Documenta, quae ad alteram per­
tinent seriem omisimus.



Superest, ut saltem aliqua addamus ad historiam nominis « Ucraina », 
scilicet hoc exstitisse significamus illis temporibus, quibus terra haec et po­
pulus nomine historico vel etiam politico cc Russia » vocabatur.

Ne videamur voluntati suddere rationem, et inanes proferre sententias, 
utile fore duximus nostris collectaneis duas adiungere tabulas orbis terrarum, 
n annis 1678 et 1716 a G. Sansone (Romae) et J. H omann (Norimbergae) ex­

aratas. In prima tabula (pars), cui titulus: a Russia bianca o Moscovia9 divisa 
da Guglielmo Sansone nei suoi Regni, ducati, principati, provincie, e popoli, 
che presentemente sono soggetti al Gran Ducato di Moscovia. E di nuovo 
data in luce da Gio. Jacomo Rossi in Roma alla Pace con Pr. del S. Pont. 
Vanno 1678 », iam legitur nomen politicum cc Russia ». Sed apparet etiam 
aperte cc Ucraina o paese dei Cosacchi» —  subiecta Poloniae, apparet cc Ocrai­
na » —  subiecta cc Russiae o Moscoviae », apparet cc Podolia » — subiecta 
Imperio Turearum, quae omnes partes efficiunt territorium Russiae antiquae 
Kioviensis vel Haliciensis vel hodiernae Ucrainae, a Sanok usque ad flumen 
Don, et loca deserta ad Orientem.

In altera vero tabula ,quam totam edidimus nuncupata: cc Ukrania quae 
et terra Cosaccorum cum vicinis Walachiae, Moldaviae, Minorisque Tarta- 
riae provinciis, exhibita a Joh. Bapt. Homano, Norimbergae (1716)» haec 
ipsa copspicitur terra cum omnibus suis provinciis, ducatibus, palatinatibus, 
excepta regione Chelmensi et Belzensi. Ad Ucrainam tunc temporis pertine­
bant: Pokutia, Podolia superior et inferior, Volhynia inferior et superior, 
pertinebat palatinatus et ducatus Cernihoviensis, et Kioviensis, pertinebat 
cc Kiovia russica ». Si consideramus regressum tartarorum ex Tartaria Bud- 
ziacensi, Minori, et Nogaiensi, et progressum colonorum ucrainorum usque 
ad Pontum Euximum, et cc Desertum Asoviense » —  hodiernam fere cernimus 
Ucrainam. Ad explicandam mutationem nominis, quae tunc temporis sane 
eveniebat, animadvertimus duplex nomen: cc Russiae Rubrae » (nom. anti­
quum, historicum) iam tunc minoribus scriptum litteris (signum regressus), 
et cc Ukrainae » maioribus litteris expressum (signum progressus). Mentem in­
tendamus ad hoc nomen: a Kiovia russica », quia pars haec Ucrainae tunc 
temporis sub dominatione erat Moscoviae, vel potius cc Russiae » (nom. poli­
ticum). Mira sane appellatio est haec: cc Russia russica qua signatur terra 
Moscoviae-Russiae (nom. politicum) sub potestate Russiae (nom. politici 
dominii) constituta.

Has explanationes necessarias esse duximus, ut omnia recte intellegan­
tur nomina nostrorum documentorum propria, secus enim periculum foret ne 
documenta alterius populi adseribantur alteri, et historia alterius pro histo­
ria sumatur alterius, et ita Pontificum Romanorum mens non satis clara 
fiat, qui huic et non alteri populo Litteras Apostolicas scribebant et destina­
bant. Non ad cc Russos », qui nunc sunt, scripserunt Pontifices praeteritorum 
saeculorum, sed scribentes ad cc Russos seu Ruthenos » eorum temporum 
cc ucrainos » intellegi voluerunt G. Sansonis, J. Homann aliorumque multo­
rum. praesertim illius praeclari viri G. Beauplan, qui priman exaravit pro 
Occidente eiusdem terrae descriptionem: cc Description de VUkranie depuis 
les confins de la Moscovie jusqu’aux limites de la Transylvanie, Rouen 1660.



...Historiam...

Superest, ut brevi historiam illam, quam documenta illa pontificia illus­
trant, perstringamus. Difficile est breve omnium documentorum praebere ar­
gumentum. De rebus agitur quam maxime diversis, ita ut opus sit vel sin­
gula repetere documenta, vel saltem denuo eorum perscribere brevia argu­
menta. Inde hoc unum nobis faciendum est, ut singolorum Pontificum attin­
gamus de Ucraina praecipuas curas vel opera.

Iam saec. XI protegit auctoritate B. Petri Regnum Russiae-Ucrainae 
Gregorius VII, invitat ad communionem catholicam Innocentius III, Hono­
rius III, Gregorius IX, defendit et diademate regio ornat Innocentius IV, 
hortatur Alexander IV, ad communionem iterum vocat Ioannes XXII, vindi­
cat Benedictus XII, ei Pastores providet Innocentius VI, Evangelii nuntios 
mittit beatus Urbanus.

Gregorius XI ordinat animarum curam, Joannes XXVIII elevat Leopo- 
lim, Martinus longe erranti invigilat, Eugenius fovet, in communionem ca- 
tolicam recipit, Isidorum honorat et commendat. Nicolaus Ritum defendit, 
Metropolitae Kioviensi adest; Calistus III et Pius II Haliciensem Metropo- 
liam renovant, Kioviensi sapienter provident, Praesulibusque favent. Sixtus 
IV muneribus cumulat, antiquum custodit ius, Innocentius VIII eius saluti 
consulit, Alexander VI Florentina statuta confirmat; Iulius II denario Petri 
terram a tartaris defendit, Leo X Ritum orientalem strenue defendit, pro­
bante Clemente VII; Paulus ITI arces Podoliae reficit, Pius V Rituum puri­
tatem servat, Gregorius unionem praeparat, quam Clemens perficit VIII, eam- 
que iam initam defendit, et ad effectum deducit. Paulus V protegit, gra­
tiisque cumulat, Urbanus VIII defendit et vindicat iura Ecclesiae adversus 
omnia pericula, Innocentius X servanda, quae servari possunt, curat. Alexan­
der VII ab exteriore parte defendit, ab interiore vero concordiam! promovet. 
Clementes IX et X defendunt, Innocentius XI in urbem Leopolim et Peremy- 
sliam auctoritatem S. Sedis introducit, et Alexander in Ucrainam Carpaticam 
curam impendit. Peremysliam totam sibi unit Innocentius XII, Clemens vero
XI Leopolim et Luceoriam, et Reges Imperatoresque de violenter actis incre­
pat, nec non in Synodis reformat. Benedictus XIII probat et lustrat, Clemens
XII et Innocentius XIII olim bene statuta exsequenda curant muneribusque 
spiritualibus augent. Benedictus XIV legibus constituit, oppressos sublevat; 
Clemens XIII periclitantes sustinet, et servat, eiusdem nominis Successor XIV 
in periculo versantes tuetur, et consolatur, Eparchiasque erigit. Pius VI aciem 
ordinatam continere studet, et ubi offertur occasio — roborat, Piusque VII 
iam deleta reficienda curat. Leo XII et Pius V ili nova praevenire student 
pericula, quae dein Gregorius XVI conqueritur ac deplorat.

Pius IX reliquias colligere conatur, salvos elevat, auget honoribus cae­
lestibus et terrestribus, monet, plorat, flet, Leo vero XIII restituit, auget, 
Synodos convocat, honorat, educat, et Pius X de exsulantibus curat, de lon­
ginque errantibus cogitat. Benedictus XV renata, ruinas lustrat, animum ad­
dit. Pius XI novum dat modum vivendi victis, eos consolatur, auget, plorat 
et pro iis orat. Denique Pius, divina providentia Papa XII, pacem et ius- 
titiam laesam postulat, in vincula deiectis liberationem procurat, dispersos



colligit, Pastores constituit, adiuvat, deflet Vineam Domini ab inimicis Dei 
disiectam ac deletam.

Hanc historiam per novem saecula texuerunt in Ucraina Petri Successo­
res. Magnae spes, modica gaudia, frequens fletus, plurimi dolores, pauca 
solacia, frequentes invocationes, frequentiores increpationes, ad iuvandum 
semper parata voluntas, auxilia et dona copiosa, fructus seu quasi fenora 
nulla.

Quae spectant res magis minutas — ad fontes ipsos referri debent.

F O N T E S
Animadvertenda

Fons, quo existere probatur nostra documenta — Romani sunt Ponti­
fices, fons vero nostrae de illis scientiae Romanae sunt Curiae Regesta, in 
Tabulario Bibliothecaque asservata Vaticana.

Animadvertendum, nos nostram curasse editionem non secundum exem­
plaria primigenia, sed secundum Regesta Vaticana. Unde fit, ut in aliquibus 
dubitationi detur locus, in aliis vero Cancellariae supersunt vestigia, quod 
spectat praesertim verborum compendia, omissiones, formularum statuta­
rum usus, aliaque his similia. Ut unicuique patebit, transumpta, sive regesta 
documentorum, conservationi et ulteriori inspectioni destinata, non semper 
debita praeferunt diligentiam in documentorum exaratione, in scripturae, et 
nominum locorum que recta lectione.

Inde necesse fuit aliqua saltem ad emendatam reducere formam. Impri­
mis, quod spectat usum litterarum maiuscularum et miniscularum, usum 
compendiorum, modumque textus dividendi, qui temporum personarumque 
sequitur indolem. Nos unice et imprimis in textus integritatem intendimus, 
probe scientes, de ipsa re, non de forma agi. Praesertim quod nomina perso­
narum locorum que spectat, ea in annotationibus et argumentis ad rectam re­
ducere formam sumus conati. Si quid erroris tamen irrepserit, non fonti­
bus sed nobis tribuendum erit. In dubiis proinde ipsi fontes adeundi.

In fontium elencho, infra adducto, ad singulas tantummodo partes re­
ferre potuimus lectores, non ad singula volumina, quae unicuique addita 
sunt documento. Animadvertendum, non ea tantummodo volumina nos per- 
volutasse, quae in nostris commemorentur collectaneis. Methodum nempe 
delectus quae dicitur servavimus adeo ut ex centum saepe invenerimus unum 
quod esset in rem.

Fontes inediti
Fontes inediti principales nostri primi voluminis inveniuntur maxima 

parte in Tabulariis Vaticanis (A rchivium  Secretum V aticanum , ASV), unde 
et maior pars fontium editorum provenit, nisi agitur de exemplaribus 
primigeniis.

Ex hoc fonte nos larga hausti sumus manu.
A rchivium  Secretum V aticanum :
Registra Vaticana ( Reg . Vat.) - Registra Lateranensia (Reg. Lat.) - Registra 

Avenionensia {Reg. Avert).



Brevia Lateranensia (Brev. Lat.) - Epistolae ad Principes (Ep. ad Principes), 
at alia Registra minora, praesertim Brevium minutarum.

B ibliotheca A postolica V aticana:
Codices Barberini Latini (Barb. Lat.) - Codices Vaticani Graeci (Vat. gr.). 
Secretaria Brevium A postolicorum (hodie in A rchivo Sec . V at.): 
Archivio dei Brevi Apostolici (vel Secretaria Brevium: Secr. Brev.) - Indul­

gentiae perpetuae (Ind. perp.) - Indulgentiae ad tempus ( Ind. ad tem­
pus) - Indulgentiae circa Missas (Ind. circa Missas) - Altaria privilegiata 
perpetua (Alt. perp.) - Indulta personalia (Indulta pers.), etc.

Officium  Cancellariae A postolicae (tempora novissima, in II v.).

Alia documenta sumpsimus ex fontibus minoribus, ut ex A rmariis, vel ex 
A rchivo A rcis (AA. - Arm. I-XVII), prout patet ex fontibus cuiuscumque 
documenti.

Fontes editi
Praeter documenta singula et dispersa, quae inveniuntur edita in libris,

quae tractant de rebus historicis vel iuridicis, ad has praesertim fontium
collectiones lectorem remittimus:
A uvray Lucien , Les Registres de Grégoire /X , t. I, Paris 1896.
Berger Élie, Les Registres d9Innocent IV, t. I-IV, Paris 1884-1919.
Berthier Joachim Joseph, Innocentii PP. XI Epistolae ad Principes, Ann. 

I-IV, t. I, Romae 1890.
Bourel C. DE LA Roncière, Les Registres d'Alexandre, t. I, Paris 1902.
Bullae et Brevia Summorum Pontificum, Sacrarum Congregationum decreta 

nec non Serenissimorum Poloniae Regum diplomata Congregationem 
Ruthenorum O.S.B.M. concernentia..., Poczajowia 1767.

Bullarium Romanum, ed. Taurinensis.
Cocquelines Carolus, Bullarum, Privilegiorum ac Diplomatum Romanorum 

Pontificum amplissima collectio, Romae 1743.
Cubatyj N icolaus, Zachidna Ucraina i Rym v. XIII v. u svojich zmahanniach 

do cerkovnoji uniji, in cc Zapysky Naukovoho Tovarystva Sevcenka »., 
voi. 123-4, Lviv 1917.

H arasiewicz M ichael, Annales Ecclesiae Ruthenae9 Leopoli 1862.
H aluscynskyj T heodosius OSBM, Acta Innocentii PP. Ill, in « Fontes », 

vol. II, Romae 1944.
H ofmann Georgius, Documenta Concilii Florentini de Unione Orientalium, 

I : Unio Graecorum, Romae 1935.
Jaffé Philippus , Regesta Pontificum Romanorum ab condita Ecclesia ad 

annum post Christum natum MCXCVIII, ed. 2., 1-І Lipsiae 1881-1888.
L oye Joseph de et Pierre de Cenival, Les Registres d9 Alexandre IV, t. II, 

Paris 1917.
Martinis R. de, luris Pontificii de Propaganda Fide Pars Prima, voi. I-II, 

Romae 1888.
Mollat G., Jean XXII. Lettres communes, I-XV, Paris 1904-1940.
Monumenta Vaticana historiam Regni Hungariae illustrantia, Budapestini 

1887 sq.



Pïerling P., S.J., La Russie et le Saint-Siège, v. I, Paris 1896.
Potthast A ugu stus , Regesta Pontificum Romanorum inde ab A. post 

Christum natum MCXCVIII ad A. MCCCIV, voi. I-II, Berolini 1874-5. 
Pressutti Petrus, Regesta Honorii PP . Ili, t. I-II, Romae 1888-95.
Ptasnik Joannes, Analecta Vaticana 1202-1366, in « Monumenta Poloniae- 

Vaticana », Cracoviae 1914.
Śmurlo E., Le Saint-Siège et VOrient orthodoxe russe 1609-1654, Prague 1928. 
T autu  L., Acta Joannis PP . XXII, in «P ontes», vol. III, Typ. polyglottis 

Vaticanis 1952.
T heiner A ugustinus, Vetera monumenta historica Hungariam Sacram illus­

trantia, t. I-II, Romae 1859-1860.
T heiner A., Vetera monumenta Poloniae et Lithuaniae gentiumque finiti­

marum historiam illustrantia, t. I-III, Romae 1860-1863.
T urgenev J., Historica Russiae Monimenta, Petropoli 1841.
V idal M. J., Benoit XII. Lettres communes, t. I-IV, Patris 1902-1920.

Unicuique suum

Conscii autem sumus et grato animo confitemur, nos multa debere plu­
rimis insignibus viris, qui nobis adiumento fuerunt. Imprimis magno illi 
Leoni XIII, qui aditum ad Tabularia Vaticana omnibus patefecit, sapien- 
tissimisque ea ordinavit constitutionibus, quibus fulti nobiles nostris tempo­
ribus eiusdem operis socii, addita summa sapientique benevolentia, aditum 
hunc reddunt unicuicumque fructuosum.

Sit proinde grata perennisque memoria Rev.mi et IH.mi Angeli Mercati, 
Tabularii Secreti Vaticani Praefecti, eiusque assiduis et benignis sodalibus, 
qui nobis sua opera, semper parata, in difficultatibus animum addiderunt; 
animo confitemur grato merita egregii Viri a Brevibus Apostoli cis, Gildonis 
Brugnola assiduorumque eius officii administrorum; eundem benevolum ani­
mum nobis ostendit Regens Cancellariam Apostolicam eiusque in studiis 
Adiutor, 111.mi et Rev.mi Hamletus Tondini, et Aloisius Trussardi. Benevolo 
animo commendationibusque nobis affuit Rev.mus et 111.mus S. Congregationis 
pro Ecclesia Orientali Assessor, Rev.mus P. Coussa, cum suis lectissimis in 
rebus orientalibus curandis sociis aliique quam plurimi.

Silentio praeterire nobis non licet nostros Ordinis Basiliani Soldâtes Col­
legiique S. Josaphat Alumnos, qui hisce collectaneis suas apposuerunt adiutri- 
ces manus.

Memoriae denique posterorum tradere gratum nobis est officium Rev.mi 
P. Protoarchimandritae promeritum, qui horum Collectaneorum quasi fun­
damenta iecit, et Excel.mi et Ill.mi Archiepiscopi Leucadensis Joannis Bucko,, 
liberalem animum, qui eidem operi simul cum exsuli ucrainorum apud ex­
teros familia ad instar evangelicae viduae dedit ex subsistentiae necessariis.

Nos vero, opere perfecto, confitemur: « Servi inutiles sumus — quod de­
buimus facere fecimus » (Luc. 17, 10).

« ANALECTORUM O.S.B.M. » RED ACTIO

D O C U M E N T A  G R E G  O R I I  PP.  V U

1.

Romae, 17 .I V  . 1075
Epistula Gregorii VII ad Demet rium-Izjaslaum Magnum Principem Kiovien- 
sem, occasione misionis filii eius P etri-J ar o polk Romam scripta.

A SV , R eg. Vat., V. II, n. 74. (pergam.).
B aroni u s  C ., Annales Eccl., v. X I, coi. 495-6, ad an. 1075, Coloniae Agrippinae 1624. 
T urgenev J. Historica Russiae Monimenta, Petropoli 1841, I, nr. 1.
Mansi J. D., C on d ì. coll, amplissima, v. 20, p. 183-4.
M ig n ę  J. P ., Patrologia Latina, v. 148, p. 425-6.
P elesz  J., Geschiche der U nion..., I, p. 138, nota 30.
Caspar  E ., Das Register Gregors V II, Berlin 1920, p. 236-7.
Z iegler A . W .,  Gregor V II und der Kijew er Grossfiirst Izjaslav, in « Studi Gregoria­

ni ». v. I, Roma 1947, 392-393.

Regi ruscorum etc. LXXIIII
GREGORIUS EPISCOPUS servus servorum Dei. Demetrio regi Ruscorum1 et 
reginae uxori2 eius salutem et apostolieam benedictionem!.

1 Demetrius, Izjaslav, Magnus Dux Kioviae. Filius natu maior Jaroslai Sapientis 
(1016-1054). Post obitum patris an. 1054 simul cum aliis fratribus, Svjatoslav et Vsevolod, 
regnum patris obtinuit, civitatem nempe principalem Ucrainae - K yjiv . Hac in sede usque 
ad an. 1067 permansit, quo anno ab inimicis ex Asia provenientibus devictus, auctoritatem 
perdidit. Unde evenit, quod cives Kiovienses eius in locum principem Vseslav de Polozk 
sibi elegerunt. Inde Izjaslav profugus auxilium regis Poponiae expetivit, ab eoque adiu- 
tus, consentientibus et adiuvantibus fratribus suis, Kioviam denuo recuperavit, in qua 
usque ad annum 1073 permansit. Tempore verno anno 1073 a fratribus Svjatoslav et Vse­
volod iterum Kiovia pulsus est, eiusque in locum Svjatoslav de Cernyhiv successit. Izjas­
lav in Poloniam se contulit, sed ibi, bonis suis spoliatus, nihil obtinuit a Boleslao II, 
duce polonorum. Inde profectus est ad Henricum tunc germanorum regem (dein impe­
ratorem S. Romani Imperii I V ) , a quo praeter interventum diplomaticum penes Svja­
toslav nihil aliud obtinuit. E Gemania igitur misit filium suum Jaropolk-Petrum Romam  
an. 1075, ut sub protectionem S. Sedis reciperetur. Ut patet ex nostra epistula petitioni 
suae benevolum invenit magnum illum Romanorum Pontificem S. Gregorium V II. - Bi- 
bliographia hac de re sat ampla existit, tum ucrainica, tum russica tum etiam polonica. 
Cfr. etiam opus novissimum A . W . Z iegler , Gregor V II und der Kiewer Grossfiirst Izjas- 
(av, in « Studi Gregoriani » , vol. I, Roma 1947, p. 377-411, ubi optimam dat textus analysim-

Interventus Gregorii V II bonos habuit effectus, et Izjaslav principatum suum iterum 
recuperavit an. 1077, post obitum Svjatoslav (27.X II .1076). Sed paulo post fratri Vsevolod 
in adiutorium properavit et penes Cernyhiv in pugna occisus? fuit, die 3.X.1078. Cfr. Chro­
nica «  P  ovist vremennych lit » , sub an. 1073, ed 3 Moskva 1950, p. 133. Izjaslao m  
K yjiv eius frater natu minor successit, Vsevolod nempe, qui Byzantinis favebat (1078-1093).

2 Uxor Izjaslai erat filia regis Polonae Mieszko I, Gertruda, quae Kioviam ivit uxor 
Izjaslai an. circiter 1043. Obiit die 4.1,1107. Cfr. N .be Baumgarten, Genealogies et ma­
riages occidentaux des Rurikides russes, du X e au X IIIe siècle, Roma 1927, p. 7, 11-



Filius3 vester limina apostolorum visitans ad nos venit, et quod regnum 
illud dono sancti Petri per manus nostras velle obtinere, eidem beato Petro 
apostolorum! principi debita fidelitate exhibita, devotis precibus postulavit, 
indubitanter asseverans illam suam petitionem vestro consensu ratam ac sta­
bilem, si apostolicae auctoritatis gratia ac munimine donaretur.

Cuius votis et petitionibus, quia iusta videbantur, tum ex consensu ve­
stro, tum! ex devotione poscentis, tandem assensum praebuimus, et regni ve­
stri gubernacula sibi ex parte beati Petri tradidinlus, ea videlicet intentione 
atque desiderio caritatis, ut beatus Petrus vos et regnum vestrum, omniaque 
vestra bona, sua paud Deum intercessione custodiat et cum omni pace, honore 
quoque et gloria idem regnum usque in finem vitae vestrae tenere vos faciat, 
et huius milittiae finito cursu impetret vobis apud supernum regem gloriam 
sempiternam.

Quin etiam nos paratissimos esse noverit vestrae nobilitatis serenitas, ut, 
ad quaecumque iusta negotia huius sedis auctoritatem pro sua necessitate pe­
tierit, procul dubio continuo petitionum suarum consequetur effectum.

Praeterea ut haec et alia multa, quae litteris non continentur, cordibus 
vestris arctius infigantur, misimus hos nuntios nostros, quorum unus vester 
notus est et fidelis amicus, qui et ea quae in litteris sunt diligenter vobis 
exponent et quae minus sunt viva voce explebunt. Quibus pro reverentia beati 
Petri, cuius legati sunt, vos mites et affabiles praebeatis et, quidquid vobis 
dixerint, ex parte nostra patienter audiatis, atque indubitanter credatis; et 
quae ex auctoritate apostolicae sedis negotia tractare voluerint et statuere, 
nullorum malo ingenio turbare permittatis, sed potius eos sincera caritate 
favendo iuvetis.

Omnipotens Deus mentes vestras illuminet, atque per temporalia bona 
faciat vos transire ad gloriam sempiternam.

Data Romae XV. Kalendas Maii, indictione decimatertia.

3 Agitur de Jaropolk, primagenito filio Izjaslai et Gertrudae, nat. ante an. 1050. Circa 
an. 1073 uxorem duxit Cunecundam de Ori amiinde, quae ut videtur aliud etiam nomen 
habuit, Irena, prout patet ex documentis sic dicti Codicis Gertrudiani, ubi imagines inve­
niuntur Jaropolk et Irenae nec non matris Jaropolk, Gertrudae. Jaropolk an. 1075, Romam  
a Patre missus, Regnum patris sub protectionem S. Sedis tradidit, et ut donum S. Petri, 
nomine patris, accepit. Hac occasione, ut monstrant imagines sic d. Codicis Gertrudiani, 
temporibus his contemporaneae, a Gregorio V II coronam regalem accepit. Post mortem 
patris a principe Vsevolod partem occidentalem Regni accepit, Volbyniam et principatum 
Turoviensem. Frater vero eius Svjatopolk (postea magnus princeps Kioviensis: 1093-1113) 
principatum Novhorodensem obtinuit, ita ut familia haec, etiam cum principibus Polo- 
censibus coniuncta, totam fere occidentalem Regni Kioviensis partem regebat. E contra, 
partem orientalem obtinebat familia principis Vsevolod, cognati Aulae byzantinae. Tem­
poris successu inter utramque partem luctae intestinae exortae sunt, ita ut Jaropolk prin­
cipatum suum etiam relinquere debuit, in Poloniam profugus. Denique in patriam rever­
sus et iterum principatu recepto, occisus fuit ab inimicis suis, manibus sicarii, 22.X I. 1087. 
Sepultus est in K yjiv in ecclesia S. Petri, quam ipse construere cepit. Saec. X IX  venerari 
cepit ut sanctus cultu publico apud Ecclesiam non unitam. - Cfr. N . de B a u m g a r t e m , op. 
cit., p. 10-11; N .de Baumgartem , Cunégonde d’Orlamimde, Moskva 1908; L . B erg, Ex 
Oriente, Mainz 1927: H . W o r o n ie c k i , Papst Gregor V II und das junge Russlandy p. 159- 
162; S. N . Sever janov , Codex Gertrudianus, Petrograd 1922 (in Sbornik otdelenija 
russkago jazyka.i slovesnosti rossijskoj Akademiji nauk, vol. X C IX , nr, 4 ) ;  H aseloff A ., 
Das Psalter des Erzbischofs Egbert von Trier; St r z y g o w s k i , in Byzantinische Zeitschrift, 
X I (1902), 565-68; Sw i e n c i c k y j , ibid. 42 /1  (1942), p. 356; A . W . Z iegler, op. cit,, 
Roma 1947, etc..



Romae, 20 . IV . 1075
Gregorius V il ad Boleslaum regem Poloniae admonendo scribit, ut Demetrio- 
Izjaslao bona occupata restitueret.

A SV , Reg. Vat., II, n. 73. (pergam.).
T urgenev J., Historica Russiae Monimenta, Petropoli 1841, I, n. 2.
M a n s i  J. D ., Conciliorum coli, amplissima, v. 20, p. 182-3.
M ig n e  J. M ., Patrologia Latina, voi. 148, p. 423-5.
C aspar E ., Das Register Gregors V II, Berlin 1920, p. 233-5.
Z iegler A . W .,  Gregor V II  und der Kijew er Grossfiirst Izjaslav, in cr Studi Gregorian 

піл,  Roma 1947, p. 391-2 (excerpta).

Duci polonorum etc. LXXTIT
GREGORIUS EPISCOPUS servus servorum Dei. Boleslao4 duci polonomm sa­
lutem et apostolieam benedictionem.

Quum honor qui ministris et dispensatoribus exhibetur ad reverentiam 
dominorum proprie attinere dinoscitur, procul dubio gratanter et cum multa 
dilectione ministrantium labor officiaque suscipiuntur, ab his dico qui prae­
latorum personas et auctoritatem ex corde diligere comprobantur. In hoc au­
tem cognoscimus quid excellentia vestra beatum Petrum apostolorum prin­
cipem sinceris affectibus diligit, et ad reverentiam eius ardenti spiritu dila­
tatur, quum gratuita devotione vestris eum oblationibus honorantes debitorem 
vobis fieri desiderastis. Et sicut in Domino confidimus promeruistis.

Unde et nos, qui illius servi dicimur, et esse cupimus, vestrae caritati 
in Christo conexi sumus et curam ministerii, ad quod sub obedientia aposto­
lici principatus occulta Dei dispensatione licet indignos ordinavit atque 
constituit nostra parte qua vobis necessarium et honestum fore cognoverimus 
tanto sollicitius vobis impertitur cupimus, quanto fidem et caritatem vestram 
et in obediendo promptiorem et in promerendo devotiorem intelligimus.

Verum quia christianae religionis ordo et provida dispensatio ab his 
prae maxime post Deum pendet, qui Dominici gregis pastores et rectores 
esse videntur, illud nobis primo adtendendum est quod Episcopi terrae ve­
strae non habentes certum metropolitanae sedis locum, nec sub aliquo positi 
magisterio huc et illuc pro sua quisque ordinatione vagantes ultra regulas 
et decreta Sanctorum Patrum liberi sunt et absoluti. Deinde vero quod inter 
tantam hominum multitudinem adeo pauci sunt Episcopi, et amplae singu­
lorum parroechiae, ut in subiectis plebibus curam episcopalis officii nullate­
nus exequi aut rite administrare valeant.

4 Boleslaus II, rex Poloniae (1058-1079). Nat. an. 1041, ut filius Casimiri et Dobro- 
niha, filiae S. Volodimiri Kioviensis. Juvenis adhuc patri successit et bellis hinc inde 
claruit, quibus nomen sibi «  Audacis » procuravit. Principi Kioviensi Izjaslao iam prima 
vice anno 1067-8 auxilium dedit, sed secunda vice de simili re requisitus, Izjaslaum bonis 
suis spoliavit. Dein a Gregorio V II de iustitia admonitus ablata restituit. Anno 1078 ob du­
rum regimem ab Episcopo Cracoviensi, Stanislao, exprobratus, ira accensus sanctum Epis­
copum inter Missarum sollemnia Cracoviae occidit. Dein a Gregorio V II interdictus et Re­
gno privatus profugus obiit, ut videtur, an. 1081, Carintiae. Cfr. Encyklopedyja Powsze­
chna, vol. 3, Warzawa I860, p. 938-941.



Pro his igitur et aliis causis quas hic scribere omisimus, hos legatos ad 
vos direximus, quatenus vobiscum pertractatis negotiis quae ad ecclesiasti­
cam curam et aedificationem corporis Christi, quod est fidelium congregatio, 
pertinere videntur; quae emendanda sunt aut ipsi iuxta Sanctorum Patrum 
statuta definiant, aut nobis diffinienda referant, Eos itaque sicut nos audite, 
memores quod in missione discipulorum' per evangelium veritas dicat: Qui 
vos audit, me audit, et qui vos spernit, me spernit; et ut fructuosus apud 
vos cursus fatigationis eorum fiat, propter reverentiam apostolicae legatio­
nis qua funguntur consiliis et benigno favore tuate.

De caetero admonemus vos et exhortamur in Domino, ut diem ultimum 
vitae vestrae quem ignoratis quando veniat, et terrorem futuri iudicii sem­
per coram oculis habentes, commissam vobis potestatem sollicita et Deo pla­
cita admnistratione gerere studeatis, praeparantes vobis divitias in operibus 
bonis, et thesaurizantes firmum et immobile fundamentum, ut vitam aeter­
nam possideatis. Scire enim' debetis quoniam supernus arbiter quae vobis com­
misit inrequisita non relinquet; cui tanto districtius responsuri estis, quanto 
ampi ora sunt iura et iudiciorum moderamina quae tenetis .

Deus autem omnipotens, cuius maiestas est super omnes principatus et 
regna, dirigat cor et actus vestros ad omne opus bonum in omni prudentia 
et exercitatione virtutum, quatenus expleto cursu huius lubricae et cito peri­
turae lucis, beatorum Petri ac Pauli apostolorum principum meritis et inter- 
cessionibs ad veram et sempiternam gloriam pervenire mereamini. Detque 
vobis devicta per Jesum Christum Dominum Nostrum inimicorum vestrorum 
superbia pacis et tranquillitatis gaudia, ut ex donis quoque praesentibus 
cognoscatis futura, quanto sint desiderio appetenda.

Quae nimirum si vos delectant inter omnia servanda vobis est caritas 
quam, quod inviti dicimus, in pecunia quam regi Ruscorum abstulistis vio­
lasse videmini5.

Quapropter condolentes vobis multum vos rogamus et admonemus, ut 
pro amore Dei et sancti Petri quidquid sibi a vobis vel a vestris ablatum est 
restitui faciatis, non ignorantes quoniam qui aliorum, bona iniuste auferunt, 
nisi emendaverint, si emendare poterint, nullatenus in regno Christi et Dei 
parte habere credendi sunt. Hoc autem a vobis eadem caritate, qua dici- 
mus, pro salute animae vestrae recipi concupiscimus.

Data Romae XII. Kalendas Maii, Indictione XIII.

5 Cfr. supra nr. 1. Agitur de Izjaslao-Demetrio.



Ex opere musivo in Basilica S. Pauli 
Romae

INNOCENTIUS III
(8,1,22.11.1198 —  16 .V II.1216)

a ii a g n I n u s
(Lotarius S i g n i n u s )





3.
Viterbii, 7 . X . 1207

Innocentius III mittit Gregorium, Cardinalem, in Rutheniam, ad unitatem 
•cum S. Romana Ecclesia stabiliendam.

A SV , ffeg. Faf., voi. 7 A , fol. 28v, nr. 133.
Turgenev J., Historica Russiae Monimenta, vol. I, p. 3-4, nr. 3.
Migne, Patrologia Latina, voi. 215, col. 1232.
Monumenta Hungariae hist, dipi., vol. X I , p. 317.
Fejer G ., Cod. diplomaticus, voi. I l i ,  1, p. 56.
Potthast A ., Regesta Romanorum Pontificum , vol. I, nr. 3196.
CuBATyj M., Zachidna Ucraina i R ym  v X III v. u svojich zmahanniach do cerkovnoji 

uniji, in a Zapysky N . T . S », voi. 123-4, Lviv 1917, p. 76-77, nr. 2.
Haluscynskyj T ., Acta Innocenta PP. III , in « Fontes »  Series III , vol. II, Romae 

1944, p. 334-6, nr. 105.

Archiepiscopis, episcopis et universis tam clericis quam laicis per Ruthe- 
tniani constitutis.
INNOCENTIUS EPISCOPUS etc.

Licet hactenus elongati fueritis ab uberibus matris vestrae tanquam filii 
.alieni, nos tamen, qui sumus in officio pastorali a Deo, licet immeriti, consti­
tuti ad dandam scientiam plebi suae, non possumus affectus paternos exuere, 
*quiii vos sanis exhortationibus et doctrinis studeamus tanquam membra ve­
stro capiti conformare, ut Ephraim convertatur ad ludam, et ad Ierusalem 
Samaria revertatur. Utinam intelligere velitis, sapere, et novissima provi­
dere, ut a mentibus vestris omnia depulsa caligine ad viam ab invio redatis, 
qui dudum post greges sodalium evagando, vos eius pertinaciter magisterio 
subduxistis, quem Salvator noster universalis ecclesiae caput constituit et 
magistrum, inquiens ad eumdem: Tu vocaberis Cephas, et tu es Petrus, et 
super hanc petram; aedificabo ecclesiam meam; et tibi dabo claves regni coe­
lorum. Quodcumque ligaveris super terram erit ligatum et in coelis, et quod- 
cumque solveris super terram erit solutum et in coelis6. Cui cum Dominus 
<oves suas pascendas tertio repetito vocabulo commisisset7, manifeste dedit 
intelligi, eum a grege Dominico alienum, qui etiam in suis successoribus 
ipsum contempserit habere pastorem. Non enim inter has oves et illas distin­
xit, sed simpliciter inquit: Pasce oves meas; ut omnes omnino intelligantur 
êi esse commissae. Cum igitur ima sit et indivisa Domini tunica, nec un­
quam passa sit divortium sponsa Christi, iuxta quod sponsus in Canticis 
attestatur: Una est, inquiens, columba mea, perfecta mea, una est matri suae 
electa genetrici suae. Viderunt eam filiae Syon, et beatissimam praedicave-

6 Matth. X V I, 18-19.
7 Jo. X X I, 15-17.



runt reginae, et concubinae laudaverunt eam8; necesse est, ut quicunque ab 
huiusmodi unitate recesserint, aquis submersi diluvii partem cum angelo 
apostata sortiantur. Ut autem ipsius illibata unitas servaretur, unum eidem 
Dominus sicut praemisimus, beatum Petrum videlicet caput constituit et 
magistrum, ut quasi Noe archam extra quam animalia derelicta in diluvio 
submerguntur, salvatis caeteris infra ipsam contentis, in uno cubituo consu­
mare t, pro cuius fide, ne in sua passione deficeret, specialiter exoravit, ei­
dem praecipiens, ut fratres suos conversus aliquando confirmaret9.

Cum ergo innumeris fere testimoniis Scripturarum, quas vos nec con­
venit, nec expedit ignorare, unitas ecclesiae comprobetur, non est mirum, 
cum simus licet immeriti successores illius, cui iussit Dominus pascere oves 
suas, si errabundas oves nitimur ad caulam reducere, ut sicut est unus pastor, 
sic fiat unum ovile10, si totis viribus laboramus, ne quodammodo difforme 
fiat corpus ecclesiae, si partem aliquam ab eo contigerit separari. Ut autem 
ad praesens de reliquis taceamus, cum Graecorum imperium et ecclesia pene 
tota ad devotionem apostolicae sedis redierit, et eius humiliter mandata 
suscipiat et oboediat iussioni, nonne absonum esse videtur, ut pars toti suo 
non congruat et singularitas a suo discrepet universo. Praeterea quis scit, an 
propter suam rebellionem et inoboedientiam dati fuerint in direptionem et 
praedam, ut saltem daret eis vexatio intellectum, et quem in prosperis non 
cognoverant, recognoscerent in adversis.

Quia igitur karissimi fratres et fiilii, si digne volumus impositum nobis 
pastorale officium adimplere, quantum fragilitas humana permittit, vos ad 
ea debemus inducere, per quae dispendium temporale et aeternorum possitis 
periculum evitare, dilectum filium nostrum G. tituli sancti Vitalis presby­
terum Cardinalem11, virum genere nobilem, litterarum scientia praeditum,, 
morum honestate praeclarum, discretum et providum, et suis exigentis me­
ritis nobis et fratribus nostris carum admodum et acceptum, ad partes ve­
stras duximus destinandum, ut filiam reducat ad matrem, et membrum ad 
caput, concessa sibi plenaria potestate, ut evellat, et destruat, aedificet et 
plantet12, quae in partibus vestris evellenda, et destruenda, aedificanda co­
gnoverit et plantanda. Monemus proinde etc., ut supra usque obtinemus13, 
quoniam dirigente Domino gressus eius inter vos ea curabit statuere, per 
quae Deo nobis quoque ac vobis pariter merito poterit complacere.

Datum Viterbii, Non. Octob. Anno X.
8 Cant. VI, 8.
9 Luc. XXII, 32.
10 Jo. X, 16.
11 Agitur de Gregorio ex illustri romana familia Crescentia de Cavaldimarmo. Creatus 

Card. an. 1198 a Clemente III, tit. S. Mariae in Aquiro, dein ab Innocentio III translatus 
ad tit. S. Vitalis. Nomen huius Cardinalis invenitur in 19 Bullis Pontificiis. De eius lega­
tione in Halyc nihil ulterius constat, prout etiam alia vestigia eius vitae post an. 1208 non 
iam amplius habentur. - Cfr. A ubeey, Histoire generale des Cardinaux, Paris 1642, voi. l y 
p, 238; Fr. Christofori, Storia dei Cardinali, Roma 1888, vol. I. p. 89; T. T. Haluscyn- 
SK.YJ, Acta Innocenta PP. III, p. 334-336.

12 1er em. I, 10.
13 Agitur de alia epistula Innocentii III ad « Archiepiscopos, Episcopos, Abbates, et 

alios tam Clericos quam Laicos per Regnum Hungariae constitutos», cuius initium: «Fun­
damentum et fundator Ecclesiae... », in qua Gregorio Cardinali committitur legatio in 
Hungariam. Cfr. T. T. H a l u s c y n s k y j , op. cit., pars III, An. X, nr. 8, p. 507, et Intro­
ductio: Ruthenia.



Ex opere musivo in Basilica S. Pauli 
Romae

HONORIUS III
(18,24-VII.1216 — 18.III.1227)

r o m a n u s
(Centius Sa ve l i i )





4.
Romae, 17 . / .  І227

Gratulatur quod velint errores deponere; rogat ut Legatum Apostolicae Se­
dis recipiant.

A SV, Reg. Fa*., vol. 13, fol. 163 n. 483.
Turgenev J., op. cit., 20-1, nr. 21.
PoTTHAST, I, nr. 76 5 2 .
PBessutti, Regest. Honorii PP. IH , II, p. 468 nr. 6180.
Golubinskij E ., Istori ja russkoj cerkvi, I , 1, p. 599.
Bunge, Livi. Urkundenbuch, I , nr. 95.
Cubatyj M ., op . ci*., p. 80-81, nr. 5.

Universis Regibus Rusiae
HONORIUS EPISCOPUS etc.

Gaudemus in Domino, quod sicut audivimus nuntii vestri ad venerabi­
lem fratrem nostrum Mutinensem episcopum14 15, apostolicae sedis legatum a 
latere, vestro transmissi eum humiliter rogaverunt, ut partes vestras perso­
naliter visitaret, quia cupientes sana doctrina salubriter instrui, parati estis 
omnes errores penitus abnegare, quod propter defectum praedicatorum, si­
cut dicitur, incurristis, et pro quibus iratus contra vos Dominus permisit vos 
hactenus multipliciter tribulari, tribulandos acrius nisi de invio erroris ad 
viam properaveritis veritatis. Cum quanto diutius duraveritis in errore, tan­
to timere possitis angustias duriores. Per vos itaque certificari volentes an 
velitis habere ab Ecclesia Romana legatum ut eius salutaribus monitis infor­
mati catholicae fidei, sine qua nemo salvatur, amplectamini veritatem.

Universitatem vestram rogamus, monemus et hortamur attente, quate­
nus super hoc voluntatem vestram nobis per litteras et fideles nuntios in­
timetis.

Interim autem pacem cum christianis de Livonia et Estonia firmam 
habentes, non impediatis profectum fidei Christianae, ne divinam et aposto­
licae sedis incurratis offensam, quae facile de vobis potest, quando vult, su­
mere ultionem. Sed potius, Domino largiente, per veram oboedientiam et 
grate devotionis obsequia utriusque mereamini gratiam et favorem.

Datum Laterani, XVI Kal. Februarii, Anno XI.

14 Cfr. Cubatyj M ., op. cit. p. 26-32. - Quibus in specie Regibus epistula haec scripta 
erat, ignotum manet. Non potest tamen admitti sententia historiographorum russicorum, 
qui falsitatem epistulae affirmant, affirmantes legationem pontificiam ad Reges Moscoviae 
nullum habuisse locum. Sed sententia haec innittitur gratuita arffimatione destinatarios 
epistulae fuisse pricipes Moscoviae, seu septentrionales. - Cfr. Golubinskij E ., Istorija 
russkoj cerkvi, I, 1.

15 Episcopus Mutinensis Guilielmus nominatus Legatus pontificius Prussiae et regio­
num vicinarum iam an. 1224. Ut videtur, quia Episcopus loci parum de opere missionario 
curabat. Cfr. Preuss. Urkunden , nr. 53.





Ex opere musivo in Basilica S. Pauli 
R o m a e

GREGORIUS IX
(19,21.111.1227 —  22 .V III .1 2 41 )

a n a g n i n u s
(Hugolinus Signinus)

2 - Docum enta Pontif. Romanorum, voi. I





D O C U M E N T A  G R E G O R I I PP.  I X

5.
Reame, 18 . VH . 1231

Epistula Gregorii IX ad aliquem Regem Russiae, ut videtur: vel Georgium 
11 Vladimiriensem9 vel potius Danielem Haliciensem.

ASV, Reg. Vat., voi. 15, fol. 109v-110 (pergam.), nr. 99.
T urgenev J., op. cit., I, p. 30-31, nr. 33.
Registr. de Grégoire IX, nr. 684.
Ptasnik J., Analecta Vaticana, 1202-1366, p. 15.
Cubatyj M., op. cit., p. 81-82, nr. 6.

Illustri Regi Russiae16
GREGORIUS EPISCOPUS etc.

Quia Christi vicarii insufficientibus meritis constitutis, eius devotos sincera 
complectimur caritate, merito desideramus, ut tu praeeuntem sequens gra­
tiam salvatoris quem agnitum veneraris et recte diligis ac sincere sicut con­
fidimus in eodem vere ac inflexibiliter ei studeas adherere, irreprehensibi­
lem eius legem animas convertentem satagendo fideliter custodire.

Sane Domino in evangelio dicente didicimus, quod unum est ovile ac 
etiam imus pastor, et quod suarum ovium Christus custodem spiritualem et 
precipuum beatum Petrum esse constituit, dum quodam singulari privilegio 
traditis ei clavibus regni celestis ligandi atque solvendi sibi contulit potesta­
tem, singulariter ac tertio ei dicens: pasce oves meas. Porro ab hoc ovili 
videtur extraneus et a grege Domini alienus, qui Christi Vicario successori 
videlicet beati Petri subesse contempserit ac humiliter obedire, qui assump­
tus est in potestatis plenitudinem, ceteris in partem sollicitudinis evocatis et 
pro quo Christus in Petro rogavit, ut non deficeret fides eius. Propter quod 
merito deviare creduntur, qui opinantur de ipso contrarium et contumaciter 
ab eius oboedientia recessisse probantur.

Verum cum venerabili fratre nostro Episcopo Prutenorum17 referente te

16 Historiographi russici affirmant epistulam hanc scriptam fuisse ad principem Geor­
gium II, filium Vsevolod III (1177-1212), qui erat princeps de Suzdal et Vladimir (1212- 
1238). Cfr. ex gr. Turgenev J., op. cit., p. 30; Golubinskij E., op. cit., I, 1. Revera 
in textu Reg. Vaticani manuscripto non invenitur nomen ullum. V. Cubatyj in opere iam 
citato scribit : « circumstantiae politicae illius temporis affirmare permittunt « Regen hunc 
Russiae» Danielem (de Halyć) considerari posse» (op. cit., p. 29).

17 Agitur de Christiano, Episcopo Prussiae, cuius dioecesis erat in ditione principis 
Conradi de Masovia, qui Danieli amicissimus erat. Inde etiam cum Christiano, qui in 
Concilio Lateranensi IV partem habuit, Daniel conversare potuit, et modo speciali eius 
opera uti potuit ad obLinendum thronum patris sui, ab Andrea principe Hungariae tunc 
tempore occupatum. Revera hoc tempore Daniel ad aliquot temporis principatum hunc 
obtinebat. Cfr. Cubatyj, op. cit., p. 29-31; Abraham W., Powstanie organizacji Kościoła 
lac'nshiego na Rusi, Lwów 1904, p. 106-7, etc.



intellexerimus esse principem christianum, sed observantem Graecorum ac 
Rutenorum mores et ritus ac facientem in Regno tuo ab aliis observari, di­
vina iam gratia inspirante volentem accedere ad devotionem et obedientiam 
apostolicae sedis et nostram, nos intimis affectibus sitientes animae tuae 
salutem tuum que perfectum commodum et honorem, Serenitatem tuam mo­
nemus et hortamur in Domino, quia sanam doctrinam non abnueris venera­
biliter amplexari, ritus et mores Christianorum latinorum devote suscipias et 
observes18, te Regnumque tuum pro amore Christi submittendo suavi dominio 
Romanae Ecclesiae, matris universorum fidelium, quae te ut magnum in Ec­
clesia Dei principem honorare proponit et diligere ut filium spiritualem.

Uberius enim erga te senties gratiam Apostolicae Sedis et manum si 
relinguens iter devium per ostensam tibi viam rectitudinis gradiaris nosque 
tibi et Regno tuo benigni favoris praesidium efficaciter impendemus.

Datum Reaten. XV Kal. Augusti, Pontificatus Nostri Anno V.

6.
Iterampni, 12 . V . 1232

Gregorius IX Provinciali Ordinis Praedicatorum commendat ut informatio­
nes assumeret de conditione et statu Cleri latini in Russia, ad erigendam 
eparchiam pro hac regione.

Akta grodzkie i ziemskie, voi. VII, nr. I.
CuBATYj M., op. cit., p. 82-3, nr. 8.

GREGORIUS EPISCOPUS servus servorum Dei. Dilectis filiis Priori provin­
ciali, Jacobo et Damaslao, fratribus Ordinis Praedicatorum in Polonia com­
morantibus, salutem et apostolicam benedictionem.

Significante dilecto f i l i o ......... Gnesnensi electo nobis innotuit, quod cum
in Russia, in qua .......  servatur, quam plures sint ecclesie latinorum pa­
storem aliquem non habentes, nonnulli b i g a ......... te, homicide ac alias,
multipliciter criminosi de diversis partibus convenientes ad ipsas in ........
antum ordinibus constituiti exercere sacerdotalia officia in grave fidelium
scandalum non .........  quorum conversationem execrabilem vita latinorum
detestabilis redditur et predictum ritum .........  venire ad obedientiam sedis
apostolice contradicunt. Unde prefatus archiepiscopus humiliter postulavit, 
ut in regione predicta creari episcopum mandaremus19, per quem extirpatis

18 Cum Papa Gregorio IX incipit missio Ordinis Praedicatorum in hac regione, cuius 
finis principalis erat: renovatio vitae Catholicorum latinorum, ex ratione praesertim com­
mercii hac in regione degentium, et dein unio dissidentium cum Ecclesia Romana. Ut ex 
documentis contemporaneis patet missio haec effectum duratum non habuit, imo reactio­
nem Christianorum ritus orientalis provocavit. Cfr. Cubatyj, op. cit., p. 29-31.

19 Ut videtur Eparchia haec revera creata fuit ante 1234 (12. V), sic dicta de Opatov, 
cuius primus Episcopus erat Gerhardus, Cisterciensis. Sed iam ante annum 1240 iurisdic- 
tionem in hac Eparchia accepit Episcopus Lubusensis, qui, post intervallum annorum: 
1240-1256, quo tempore Unio Ecclesiae Ucrainae cum Ecclesia Romana vigebat, in sua 
iurisdictione iterum confirmatus fuit anno 1257. Cfr. Cubatyj, op. cit., p. 31; Авранам, 
op. cit,. p. 110; et infra an. 1257.



vitiis ritus ibi catholicus propagatur. Quocirca discretioni vestre per aposto­
lica scripta mandamus, quatenus si est ita, eorumdem clericorum insolentia 
tam dampnabili instigata, inquiratis sollicite de regionis status et universis 
circumstantiis, que ad creationem episcopi videritis inquirenda, et quod in­
veneritis, per vestras nobis litteras fideliter exponatis. Quod si non omnes 
his exequendis potueritis interesse, duo vestrum ea nihilominus exequantur.

Datum Iterampni III Idus Maii, Pontificatus Nostri Anno sexto.

7.
Anagniae, 24 . II . 1233

Priori prov. Praedicatorum in Polonia suisque collegis, ut fidelibus matri­
monia cum Ruthenis schismaticis inire prohibeant,

ASV, Reg. Vat, t. 16, fol. 93, nr. 310.
Turgenev J., op. cit., I, 31.
Theiner A., op. cit., I, p. 22, n. 44.
Ri polli, Bullarium Praedicatorum, I, p. 43, nr. 63.
Potthast, op. cit., I, 9105.
Cubatyj M., op. cit., p. 83, nr. 9..
A ura y L., Les registres de Grégoire IX, I, p. 639, nr. 1115.

GREGORIUS EPISCOPUS etc.
Dilectis filiis . . . .  Priori provinciali Ordinis praedicatorum in Polonia, . . . 

Archidiacono et ....... Scolastico Gracovi ensibus, salutem etc.
Queque nobis erronea discplicent, sed turbant nimium, que vergunt in 

fidei detrimentum. Accepimus si quidem20, quod Ruthenorum perfidia non 
contenta, si sola dampnationis eterne tenebris immergatur, sed cupida, quod 
participes perditionis sue Christianos efficiat, qui sunt in eorum vicinia cons­
tituti, mulieres catholicas, quas sibi aliquando copulant in uxores, in con­
temptum fidei christiane secundum ritum ipsorum denuo baptizari faciunt, 
et eorum errores dampnabiles observare. Verum, quia nec pati volumus nec 
debemus, quod fideles perfidis matrimoniali copula coniungantur, eo quod 
lucis ad tenebras conventio non existât, nec deceat membra salvatoris Christi 
membri sathane perditi sociari, aut picem cum balsamo commisceri, presen- 
tibus mandamus, quatinus ne in partibus illis huiusmodi detestanda matri­
monia contrahantur, auctoritate nostra firmiter inhibentes, illa deinceps fieri 
nullomodo permittatis, contradictores et rebelles per censurami ecclesiasti- 
acm, appellatione remota, compescendo.

Quod si non omnes etc.21.
Datum Anagnie, VI. Kal. Martii, Pontificatus Nostri Anno sexto.

20 Ut videtur, agitur iam de relatione, de qua Gregorius IX in epistula scribebat prae­
cedenti (nr. 6).

21 Turgenev J. in sua editione, innixus lectioni Albertrandi, sic habet in conclusione: 
« ,.. omnes his exequendis potueritis interesse, tu frater provincialis ea nihilominus exe- 
quaris ». Cfr. ed. CuBATyj M., op. cit., p. 83, nr. 9.



8.
Anagniae, 15 . / / /  . 1233

Accedentibus ad solemnem praedicationem Fratrum Ord. Fraed. in Russia 
indulgentiae conceduntur, ac Fratribus dicti Ordinis facultas datur incendia- 
rios ac clericorum percusssores absolvendi.

ASV, Reg. Vat., voi. 16, fol. 105, nr. 372.
Turgenev, op. cit., 1, 35.
Theiner A., op. cit., I, p. 23-24, n. 48.
R i folli, op. cit., 1, p. 44, nr. 67.
Potthast, Ì, nr. 9125.
Cubatyj M., op. cit., p. 85, nr. 12.
AuRAy L., op. cit., I, p. 668, nr, 1180.

GREGORIUS EPISCOPUS etc.
Dilectis fiiliis .....  Priori provinciali Poloniae et fratribus Ordinis prae­

dicatorum commorantibus in Russia, salutem etc.
Ut fidei vestre puritas sibi tantum eterne vite adipisci delicias non con­

tenta, sed anxia, quod illarum dulcedinem ceterorum fidelium devotio me­
reatur eo facilius in huius invio seculi constitutos ad viam dirigat celice man­
sionis, quo ipsis, donantibus nobis, poteritis de potiori gratia providere, om­
nibus, qui ad sollempnern predicationem vestram accesserint, quamdiu fue­
ritis in Ruscia, de omnipotentis Dei misericordia et beatorum Petri et Pauli 
apostolorum eius auctoritate confisi, quadraginta dies de iniuncta sibi pe­
nitenza relaxamus, auctoritate vobis presentirmi concedentes, ut pauperibus, 
debilibus et infirmis in Ruscie partibus constitutis, qui pro incendiis et vio­
lenta iniectione manuum in clericos seculares, vel alias religiosas personas 
in canonem inciderint sententie promulgate, nequentes ad sedem apostoli- 
cam personaliter laborare, dummodo dampna passis et iniurias satisfecerint 
competenter, absolutionis beneficium impendatis, nisi forte adeo ipsorum 
difficilis fuerit et enormis excessus, quod propter hoc merito ad sedem apos- 
tolieam sint mittendi. Presentibus, postquam apostolico sedis legatus Rusciam 
intraverit, minime valituris.

Datum Anagnie, Idibus Martii, Pontificatus Nostri Anno sexto.

9.

Reatae, 15 . VI . 1234
Cives latini Kiovienses in beati Petri tutelam recipiuntur.

ASV, Reg. Vat., voi. 17, fol. 187, nr. 109.
A. T h e in e r , Monumenta Hist. Poloniae, I, p. 25. n. 55.
Potthast, I, 9472.
AuRAy L., op. cit., I, p. 1065, nr. 1960

GREGORIUS EPISCOPUS servus servorum Dei. Dilectis filiis Ulrico et fra­
tribus suis eorumque concivibus latinis in Kiow salutem etc.

Sacrosancta Romana ecclesia devotos ac humiles ex assueto pietatis offi­
cio propensius diligere consuevit et, ne parvorum hominum molestius agi­
tentur, eos tanqum pia mater sue protectionis munimine confovere.



Cum igitur, sicut accepimus, zelo fidei ac devotionis accensi vos murum 
defensionis opponatis in Ruscie partibus pro cultu divini nominis ampliando, 
et occasione huiusmodi a persecutoribus fidei christiane, qui vobis assiduas 
ponut insidias, saepius molestati dampna sustineritis22 et rapinas, nos ves­
tris iustis precibus inclinati, personas vestras cum familiis et aliis bonis ves­
tris, que impresentiarum rationabiliter possidetis ,aut in futurum... etc. 
usque communibus. Nulli ergo . . . etc. nostre protectionis . . . etc..

Si quis autem . . . etc. presentibus post quinquennium minime valituris.
Datum Reate XVII Kai. luli і , Anno octavo.

IO.
Reatae, 15 . VI . 1234

Iudicibus mandatur, et praedictos Latinos ab ullo molestari permittant.
ASV, Reg. Vat., voi. 17, fol. 187, nr. 110.
A. Theiner, Monumenta Hist. Poloniae, I, p. 25, n. 56.
Potthast, I, nr. 9473.
AuRAy L., op. cit., p. 1066, nr. 1961.

GREGORIUS EPISCOPUS etc. Dilectis filiis . . . Decano . . . Preposito et . . . 
Scholastico Zandomirensibus sal. etc..

Cum dilectum filium Ulricum et fratres suos eorumque concives latinos 
in Kiow, qui, sicut accepimus, zelo fidei ed devotionis accensi se murum 
defensionis opponunt in ipsis partibus pro cultu divini nominis ampliando 
etc.23 ut supra usque; sub protectione suscipimus beati Petri et nostra, man­
damus, quatinus non permittatis eosdem contra nostre protectionis tenorem 
ab aliquibus indebite molestari, Molestatores huiusmodi per censuram eccle­
siasticam... etc.24 Quod si non omnes... etc. Presentibus... etc..

Datum Reate XVIII. Kal. Iulii, Anno octavo.

22 Agitur de aliquibus tumultibus et pugnis religiosis, unde fratres Ordinis Praedica­
torum Kiovia pulsi erant. Non constat unde nam haec «persecutio» proveniebat: an ex 
parte principis, vel ex parte Cleri et populi ritus orientalis. Cfr. Cubatyj, op. cit., p. 30.

23 Ut in epistula praecedenti, nr. 9.
24 Disunio erat talis, quod fideles ritus orientalis adhuc cum censura ecclesiastica ab 

Ecclesia Romana inflicta punire posse considerabantur.





Ex opere musivo in Basilica S. Pauli 
Ї Romae

INNOCENTIUS IV
(25,28.VI.1243 — 7.XII.1254)

i a n u e n s i s  
(Sinibaldus Pie schi)





D O C U M E N T A  I N N O C E N T I I PP.  I V

11.
Lugduni, 1245

Innocentius IV omnes christianos monet et hortatur, ut Tartaris in ipsorum 
terras inrumpentihus vias et aditus secludant.

ASV, Reg. Vat., voi. 21, fol. 677, nr. 77.
A. Theiner, M on . Hungariae... vol. I, p. 198, nr. 366.
Mansi J. D., op. cit.s vol. 23, col. 627-8.

INNOCENTIUS EPISCOPUS etc.
Cristiane religionis cultum longius latiusque per orbem diffundi super 

omnia cupientes, inextimabilis doloris zelo transfodimur, si quando aliqui sic 
nostro in hac parte obviant desiderio, affectu contrario et effectu, quod ipsum 
cultum delere penitus de terre superficie omni studio, totaque potentia mo­
liuntur. Sane Tartarorum gens impia christianum populum subiugare sibi 
vel potius pertinere appetens, collectis iam du dum suarum viribus nationum, 
Poloniam, Rusciam, Ungariam aliasque Christianorum regiones ingressa, sic 
in eas depopulatrix insevit, ut gladio eius nec etati parcente, nec sexui, sed 
in omnes indifferenter crudelitate horribili debachante, inaudito ipsas exter­
minio devastavit, ac aliorum Regna, continuato progressu illa sibi, eodem in 
vagina otiari gladio nesciente, incessabili persecutione substernit, ut subse­
quenter in robore fortiores exercitus christianos invadens, suam plenius 
in ipsos possit sevit i am exercere, sicque orbato, quod abst, fidelibus orbe, 
fides exorbitet, dum sublatos sibi gemuerit ipsius gentis feritate cultores.

Ne igitur tam detestanda gentis eiusdem intentio proficere valeat, sed 
deficiat, auctore Deo, potius, et contrario concludatur eventu, ab universis 
christicolis attenta est consideratione pensandum et procurandum studio di­
ligenti, ut sic illius impediatur processus, quod nequeat ad ipsos ulterius 
quantumcumque potenti armato brachio pertransire.

Ideoque sacro suadente concilio, universitatem vestram monemus, roga­
mus et hortamur attente mandantes, quatenus viam et aditus, unde in terram 
vestram gens ipsa posset ingredi, sollertissime perscrutantes, illos fossatis vel 
et muris seu aliis edificiis aut artificiis, prout expedire videritis, taliter pre­
munire curetis, quod eiusdem gentis ad vos ingressus patere de facili ne­
queat, sed prius apostolice sedi huic denuntiari possit adventus, ut ea vo­
bis fidelium destinante succursum, contra conatus et insultus gentis ipsius tuti 
esse, adiutore Domino, valeatis.

Nos enim in tam necessariis et utilibus expensis, quas ob id feceritis, 
contribuemus magnifice, ac ab omnibus Christianorum regionibus, cum per



hoc occurratur communibus periculis, proportionaliter contribui faciemus; 
et nichilominus super his aliis Christi fidelibus, per quorum partes habere 
posset aditum gens predicta, litteras presentibus similes destinamus25.

12.
Lugduni, 3 . V . 1246

Populus Russiae ad unionem cum Ecclesia Romana invitatur, misso legato 
ad voluntatem Pontificis significandam.

ASV, Reg. Vat., voi. 21, fol. 275, nr. 476.
Raynaldus, Ann. Ecclesias., ad an. 1246, § 29 (pars).
Turgenev J., Monimenta Russiae, I, p. 58-59, nr. 65.
Monumenta Hungariae Historica Diplom. XII, 211.
R i poll I, Bullarium Praedicatorum, I, p. 163, nr. 140.
Gruber, Orig. Livon., 277; Scriptores rerum Livonicarum, I, 406.
Bunge F. G., Livi. U B  III , Reg. 14, nr. 214.
Potthast, op. cit., nr. 12097.
Berger E., Les registres d’innocent IV , vol. I, p. 271 (summarium).
Ptasnik J., op. cit., p. 26-27, nr. 43.
Cubatyj M., op. cit., p. 88-89, nr. 19.

Universis Christi fidelibus in Russiae partibus constitutis26. 

INNOCENTIUS EPISCOPUS etc.
Cum is, qui secundum suae omnipotentiam niaiestatits nec loco potest nec 

tempore comprehendi, utpote incircumscriptibilis et immensus stabilis ma­
nens, dat cuncta moveri, faciat spiritus suos angelos et ministros, coelorumque 
altitudine inclinata carnem assumens humanam pro eo, quod deliciae suae 
sunt esse cum filiis hominum, discipulos, quos elegerat, in mundum destina­
verit universum, ut omni praedicarent evangelium creaturae, suo nos instru­
xit exemplo, ut eius sequentes vestigia cum, assumpti simus in plenitudinem 
potestatis, nec per nos ipsos possimus singulis negotiis imminere, inter eos, 
quos in partem sollicitudinis evocavimus, onera, quasi Jethro usi consilio, di­
vidamus, unicuique secundum virtutem propriam, quae variis temporibus 
imminent committendo.

25 Documentum hoc partem constituit Instructionis factae in Consilio Lugdunensi I 
(1245), quarum prima erat sub titulo: «.D e subsidio imperii Constantinopolitani », altera 
vero, ut infra, titulum habuit: cc D e tartaris », et maxima parte fundabatur in relationibus 
Archiepiscopi rutheni Petri. Cfr. S. Tomas ivsKyj, Praecursor Isidori sive de Petro, Aceri 
filio, Metropolita rutheno hucusque fere ignoto (1241-1245), in «Analecta O S B M », II, 3-4, 
p. 221; Monumenta Germaniae Historica, Scriptores, v. XXVII, Berolini 1885, p. 447; 
Cubatyj M., op. cit., p. 33-39; A. G. Welykyj, Regia Danielis De Halyć coronatio, in 
« Analecta OSBM  », Ser. II, Sec. II, vol. I, fase. 4, p. 646-648, Romae 1953.

26 Agitur praesertim de Regno Galiciae et Volodimiriae, ubi princeps Daniel eiusque 
frater Basibus regnabant. Regnum hoc totam fere Ucrainam et Belorussiam hodiernam 
comprehendebat, et etiamsi a tartaris devastatum (1240-41), certam tamen independen- 
tiam a iugo tartarorum conservavit. Principes regni istius auxilium contra periculum hoc 
imminens apud Occidentem et Romanam Curiam quaerebant. Inde nata est unio eccle­
siastica, sid d. Regis Danielis. Epistula haec, post Concilium Lugdunense I scripta, prima 
est in serie quae hac de re tractant. Cfr. Cubatyj, op. cit., p. 39-57.



Sane cum in partibus vestris mores et ritus Grecormn, qui superstitiose 
ac dampnabiliter ab unitate ecclesiastica recesserunt, fuerint hactenus non 
sine animarum periculis observati, nuper, gratia favente divina illuminata 
sunt corda vestra, ut recognoscentes Romanam Ecclesiam matrem aliarum 
omnium et magistram, ac Summum Pontificem successorem Petri, cui collate 
sunt claves Regni celestis, ligandi et solvendi, et Jesu Christi vicarium esse 
caput, quia cum unus sit dominus, una fides, unum baptisma, unum princi­
pium, unum corpus Ecclesiae militantis; corpus cum pluribus capitibus 
monstruosum et sine capite acephalum censeretur, ad devotionem et obe- 
dientiam Apostolicae Sedis et nostre redire, ut accepimus, affecteris, Nos ei as­
surgentes in laudem, qui oculos Tobiae per colivium ex felle piscis illumi­
nare dignatus est, et aperire oculos ceci nati, ac exultantes cum muliere, 
quae iuxta veritatem evangelicam dragman, quae perierat, reinvenit.

Venerabilem Fratrem nostrum, . . . .  Archiepiscopum Pruscie et Esto­
nie Apostolice Sedis Legatum,27 28 virum itique secundum cor nostrum, morum 
honestate decoratum, litterarum scientia preditum, et consilii maturitate 
preciarum, qui vobis verba vite deferet, et nostram et fratrum nostrorum 
plenius voluntatem exponet, ad partes vestras commisso sibi in eisdem par­
tibus plene legationis officio, duximus destinandum, concessa ei libera pote­
state, ut evelat ed destruat, dissipet et disperdet, edificet et plantet, prout 
secundum Deum viderit expedire.

Quocirca universitatem vestram monemus et hortamur attente mandan­
tes, quatenus eundem Archiepiscopum, quem speciali prosequimur praero­
gativa favoris, sicut legatum Sedis Apostolice immo Christi, cuius negotium 
specialiter in hac parte sibi promovendum committitur, benigne recipientes 
et honorifice pertractantes, impendendo ei super premissis consilium, auxi­
lium et favorem, ipsius monitis et mandatis salutaribus devote ac humiliter 
intendatis. Alioquin sententiam quam idem rite tulerit in rebelles ratam ha­
bebimus etc. usque observari.

Datum Lugduni V nonas Maii, Anno tertio.

27 Nomine Albertus; cfr. infra nr. 14.
28 Agitur de principe Danieli de Halye, filio Romani Principis Volhyniae et Galiciae 

(f 1205). Nat. 1201. Post mortem patris profugus simul cum matre et fratre minore Basi­
lio, primum in Hungaria et dein in Polonia, postquam proclamatus fuit princeps Galiciae 
(1205). Alia vice venit in thronum patris an. 1211, dein an. 1229-1231, 1235-6, et demum 
an. 1240, et remansit usque ad an. 1264. Anno 1219 uxorem duxit Aimam, filiam Mstislai, 
et dein ante annum 1252 aliam duxit uxorem, nepotem Mindovh, sororem Tovtivil. Anno 
1240, durante incursione tartarorum urbem Kioviam in sua potestate habuit. Tartaris irrum­
pentibus resistere non potuit. Misso legato suo ad Concilium Lugdunense ipse ad magnum 
chan tatarorum properavit obedientiam praestando. A tartaris bene exceptus fuit et in 
regno suo confirmatus. A tartaris redux Joannem Plano dei Carpino in itinere ad tartaros 
invenit, cum quo colloquium habuit. Sed interea Innocentius IV, ut periculo tartarorum 
vires charistianorum opponeret, etiam Danielem ad partes Europae occidentalis allicere 
studebat, eique epistulam hanc scripsit et Legatum a latere misit. Cfr. CuBATyj, op. cit., 
p. 39-57; Pelesz J., Geschichte der Union der ruthenischen Kirche mit R o m ..., II, p. 275- 
283; Dr. A. Iscak, De conatibus unionis ecclesiasticae nec non de autocephaliae aspira­
tionibus in Ucrainae terris a rege Daniele usque ad tempora Metrop. Isidori, in « Bolwslo- 
via » I (1923) 1, p. 17-41, etc.



13.

Lugduni, 3 . V . 1246
Innocentius Regi Danieli9 Principi Galiciae9 scribit eum ad Unionem cum 
S. K. Ecclesia hortando, cui Legatum suum mittit.

ASV, Reg. Vat., voi. 21, fol. 275, nr. 477.
Ibidem, ac in epistula praecedenti.
Ptasnik J., o p . cit., p. 27, nr. 44.

Illustri Regi Ruscie.28
INNOCENTIUS EPISCOPUS etc.

Cum is, qui secundum suae omnipotentiam maiestatis29 nec loco potest, 
nec tempore comprehendi, utpote nihil deficit incircumseriptibilis, et im­
mensus, stabilis manens dat cuncta moveri, faciat spiritus suos angelos et 
ministros, coelorum que altitudine inclinata carnem assumens humanam pro 
eo, quod deliciae suae sunt esse cum filiis hominum, discipulos, quos elege­
rat, in mundum destinaverit universum, ut omni praedicarent evangelium 
creaturae, suo nos instruxit exemplo, ut eius sequentes vestigia, cum as­
sumpti simus in plenitudinem potestatis, nec per nos ipsos possimus singulis 
negotiis imminere, tunc eos, quos in partem sollicitudinis evocavimus, one­
ra, quasi Jethro usi consilio, dividamus, unicuique secundum virtutem pro­
priam, quae variis temporibus imminent, committendo.

Sane cum in partibus tuis mores, et ritus Grecorum, qui superstitiose, 
ac dampnabiliter ab unitate ecclesiastica recesserunt, fuerint hactenus non 
sine animarum periculis observati, et nuper, gratia favente divina, illumi­
natum fuerit cor tuum, ut recognoscens Romanam Ecclesiam matrem aliarum 
omnium, et magistram, ac Summum Pontificem Successorem Petri, cui col­
late sunt claves Regni celestis, ligandi, et solvendi, et Jesu Christi Vicarium 
esse caput, quia cum unus sit Dominus, una fides, unum principium, unum 
corpus Ecclesiae militantis, corpus cum pluribus capitibus monstruosum, 
sine capite acephalum censeretur, ad devotionem, et obedientiam Aposto- 
licae Sedis, et nostram redire, sicut accepimus, affecteris, Nos ei assurgentes 
in laudem, qui oculos Tobiate per collirum ex felle piscis illuminare digna­
tus est, et aperire oculos ceci nati, ac exultantes cum muliere, quae iuxta 
veritatem evangelicam dragmam, quae perierat, reinvenit.

Venerabilem Fratrem nostrum Archiepiscopum Pruscie, et Estonie, 
Apostolicae Sedis Legatum, virum utique secundum cor nostrum, morum 
honestate decoratum, litterarum scientia praeditum, et consilii maturitate 
praeclarum, qui tibi verba vitae deferet, et nostram, et fratrum nostrorum 
plenius voluntatem exponet, ad partes tuas, commisso sibi in eisdemi partibus 
plene legationis officio, duximus destinandum, concessa ei libera potestate, 
ut evellat, et destruat, dissipet, et disperdat, edificet, et plantet, prout se­
cundum Deum viderit expedire.

Quocirca Serenitatem tuam regiam rogamus, monemus, et hortamur, at­
tente mandantes, quatenus eidem Legato super his, et contra Tartaros impen­
das sibi consilium, auxilium, et favorem, quod exinde apud Deum meritum,
__________  ~ •̂T. "'T

29 Textus praesentis epistulae fere idem, mutatis mutandis, ac praecedentis.



et apud homines tibi compares nomen bonum. Nosque Serenitatem regiam 
dignis valeamus in Domino laudibus comendare.

Datum Lugduni, 5 Nonas Maii Anno 3°.

14.
Lugduni, 3 . V . 1246

Innocentius IV Archiepiscopo Livoniae committit munus legationis ad Re- 
gem Danielem , et ut legationem suam ad propagationem et corroborationem 
catholicae fidei exercere studeat.

ASV, Reg. V a t voi. 21, fol. 275v-276, nr. 478.
APF, Miscellanea, voi. 16, fol. 104.
R ipolli, Bullarium Ordinis Praedicatorum, I, p. 163, nr. 141.
T urgenev J., Historica Russiae monimenta, vol. I, p. 60, nr. 66.
B unge F. G., Livi. V B , I, p. 449, nr. 191, Riga 1853.
Cubatyj M ., op. cit., p. 89-90, nr. 20.

Archiepiscopo Pruscie et Estonie Apostolice Sedis Legato. 
INNOCENTIUS EPISCOPUS etc.

Cum is qui secundum sue omnipotentiam maiestatis, nec loco potest, nec 
tempore comprehendi, utpote nihil deficit, incircumscriptibilis, et immen­
sus, stabilis manens dat cuncta moveri, faciat spiritus suos angelos, et mi­
nistros, celorumque altitudine inclinata carnem assumens humanam, pro eo, 
quod delicie suae sunt esse cum filiis hominum, discipulos, quos elegerat, in 
mundum destinaverit imiversum, ut omni praedicarent evangelium creature, 
suo nos instruxit exemplo, ut eius sequentes vestigia, cum assumpti sumus 
in plenitudinem potestatis, nec per nos ipsos possimus singulis negotiis 
imminere, tunc eos, quos in partem sollicitudinis evocavimus, onera, quasi 
Jethro usi consilio, dividamus, unicuique secundum virtutem propriam, quae 
variis temporibus imminent, committendo.

Sane cum in partibus Ruscie mores et ritus Grecorum, qui superstitiose 
ac dampnabiliter ab unitate ecclesiastica recesserunt, fuerint hactenus non 
sine animarum periculis observati, nuper, gratia favente divina, illuminata 
sunt corda eorum, ut recognoscentes Romanam Ecclesiam matrem aliarum 
omnium et magistram, ac Summum Pontificem Successorem Petri, cui colla­
te sunt claves Regni celestis, ligandi et solvendi, et Jesu Christi vicarium esse 
caput, quia cum unus sit dominus, una fides, unum baptisma, unum princi­
pium, unum corpus Ecclesie militantis; corpus cum pluribus capitibus 
monstruosum et sine capite acephalum censeretur, ad devotionem et obe- 
dientiam Apostolice Sedis et nostrae redire accepimus affectati, Nos ei assur­
gentes in laudem, qui oculos Tobiae per collirium ex felle piscis illuminare 
dignatus est, et aperire oculos ceci nati, ac exultantes cum muliere, quae 
iuxta veritatem evangelicam dragmam, quae perierat, reinvenit, Te, de cuius 
prudentia indubitatam fiduciam gerimus, qui eis verba vite deferes et nostram 
et fratrum nostrorum voluntatem expones, ad partes illas, commisso sibi in 
eisdem partibus plene legationis officio, duximus destinandum, concessa tibi



libera potestate, ut evellas, destruas, dissipes et disperdes, aedifices, et plan­
tes, prout secundum Deum viderit expedire.

Quocirca Fraternitatem tuam rogamus, monemus et hortamur attente 
mandantes, quatenus legationem ipsam pro Christo susceptam sic studeas in 
propagationem et corroborationem catholice fidei iuxta datam tibi a Domino 
gratiam laudabiliter exercere, quod exinde apud homines tibi compares no- 
jmen bonum, nosque diligentiam tnam dignis in Domino laudibus com- 
mendemus.

Datum Lugduni V Nonas Maii, Anno tertio.

15.
Lugduni, 3 . V . 1246

Eidem Legato committit instituere Episcopos ex Ordine Praedicatorum eis- 
que consecrationem impendere.

ASV, Reg. Vat., voi. 21, fol. 276, nr. 479.
APF, Miscellanea, vol. 16, fol. 104rv.
O. Raynaldus ad an. 1246, § ЗО.
T urgenev J., op. cit., I, 56 nr. 61.
R ipolli, Bullarium Ord. Praedicatorum, I, p. 163, nr. 142. 
Potthast, op. cit., 11, nr. 12093.
B unge F. G., Livi. U B, I, 248, nr. 190.
Berger, op. cit., I, p. 272, nr. 1819 (summarium).
Cubatyj M ., op. cit., p. 87, nr. 15.

Eidem
(Archiepiscopo Pruscie et Estonie Apostolice Sedis Legato) 

INNOCENTIUS EPISCOPUS etc.
Ut commissum tibi in Russiae partibus legationis officium liberius exe- 

quaris, praesentium tibi auctoritate concedimus, ut in eisdem partibus, prout 
expedire videris, tanquam Legatus Sedis Apostolice, episcopos latinos de 
Ordine Praedicatorum, vel Minorum, ac aliorum Religiosorum, et de Clericis 
saecularibus etiam instituere ac ordinare valeas, eis confirmationis, et con­
secrationis munus auctoritate apostolica impensurus. Contradictores etc.

Datum Lugduni 5 Nonas Maii, Anno tertio.

16.
Lugduni, 3 . V . 1246

Regem Danielem de Galitia eiusque Regnum sub protectionem Beati Petri 
Sedisque Apostolica^ recipit.

ASV, Reg. Vat.s voi. 21, fol. 276, nr. 480.
APF, Miscellanea, vol. 16, fol. 104v.
Turgenev J., op . cit., I, p. 57 nr. 62.
M onum . Hungariae historica D ipl. XII, p. 120.



PoTTHAST, op. cit., II, nr. 12094.
E. Berger, op. сій, I, р. 272, nr. 1820 (summarium).
Ptasnik J., op. cit., p. 27, nr. 45.
C uB A TY j M., op. cit., p. 87, nr. 16.

Regi Russie Illustri30.

INNOCENTIUS EPISCOPUS etc.
Cum Те, ас Regnum, utpote plantationem novellam proponamus prose­

qui speciali prerogativa gratiae, ac favoris tuis libenter annuimus, et peritio- 
nes tuas, quantum cum Deo possumus, favorabiliter exaudimus.

Tuis itaque supplicationibus inclinati personam tuam et Regnum prae­
dictum sub Beati Petri, et nostra protectione suscipimus, et praesentis scrip­
ti patrocinio communimus; nulli ergo... etc. nostrae protectionis.

Datum Lugduni 5 Monas Maii, Anno 3°.

17.
Lugduni, 3 . V . 1246

Innocentius IV duos Regi Danieli ad latus concedit Fratres ex Ordine Prae­
dicatorum.

ASV, R eg. Vat., voi. 21, fol. 276, nr. 481.
APE, Miscellanea, vol. 16, fol. 104v.
T urgenev, op. cit., I, c. 57, nr. 63.
R ipolli, op. cit., I, p. 163, nr. 143.
Erben, Regesta Bohemiae, I, p. 540, nr. 148.
Potthast, op. cit., II, nr. 12095.
E. Berger, op. cit., I, p. 272, nr. 1821.
CuBATyj M., op. cit., p. 87-88, nr, 17.
Ptasnik , op. cit., p. 27-28, nr. 46.

Eidem (Regi Russiae Illustri)31 

INNOCENTIUS EPISCOPUS etc.
Cupientes tuis votis annuere, ac volontés in omnibus, quantum cum Deo 

possumus, tuae satisfacere voluntati, dilectos filios, Fratres Alexium, et . .  . , 
Socium eius, qui cum ipso fuit in Boemia, Ordinis Praedicatorum, tibi ad 
morandum tecum duximus concedendos, committentes eis auctoritate prae­
sentium eandem auctoritatem, quam habent ii, qui sunt ad Tartaros destinati. 

Datum ut supra ( V . Nonas Maii, Anno tertio).

30 Danieli.
31 Danieli.

З - D ocum enta Pontif. Rom anorum , vol. I



18.
Lugduni, 3 . V . 1246

Fratrem Alexium et eius socium de praedicta missione ad Regem Danielem 
Innocentius IV certiorem facit.

ASV, Reg. Vat., voi. 21, fol. 276, nr. 482.
APF, Miscellanea, vol. 16, fol. 105.
Turgenev J., op. cit., I, c. 58, nr. 64.
Erben, Regesta Bohemia, I, p. 540, nr. 1149.
Potthast, op. cit., II, nr. 12096.
E. Berger, op. cit. p. 272, nr. 1822.
Ptasnik J., op. cit., p. 28, nr. 47.
C uB A T y j M., op. cit., p. 88, nr. 18.

Fratri Alexio, et . . . .  Socio eius, qui fuit cum ipso in Boemia, Ordinis Prae- 
dicatorum.

INNOCENTIUS EPISCOPUS etc.
Cupientes, clarissimi in Christo filii nostri . . . Regis Russie Illustris vo­

tis annuere, ac volentes in omnibus, quantum cum Deo possumus, sue sa­
tisfacere voluntati, vos sibi ad morandum secum diximus concedendos, com­
mittentes vobis auctoritate litterarum nostrarum eandem auctoritatem, quam 
habent, ii, qui sunt ad Tartaros destinati.

Quocirca mandamus, quatenus sine dilatione ad eiusdem Regis praesen­
tiam accedatis, cum eo, quamdiu sibi placuerit, moraturi.

Datum ut supra (Lugduni 5 Nonas Maii, Anno 3°).

19.
Lugduni, 1 . X . 1246

Innocentius IV Episcopatui catholico Orientis iniungit, ut captivos Christia­
nos, Ruthenos etiam , ad pristinam curent restitui libertatem.

ASV, Reg. Vat., voi. 21, fol. 325rv, nr. 127.
Erben, Regesta Bohemiae, I, p. 541, nr. 1153.
Potthast, op. cit., II, nr. 12283.
E. Berger, op. cit., I, p. 316, nr. 2122.

Patriarchae Jerosolimitano Apostolicae Sedis Legato et Universis Archiepis- 
copis, Episcopis per Regnum Jerosolimitanum constitutis.

INNOCENTIUS EPISCOPUS etc.
Cum, sicut accepimus, nonnulli mercatores Januenses, Pisani, et Veneti 

de partibus Constantinopolitanis navigantes in Regnum Jerosolimitanum 
quam plures Grecos, Bulgares, Ruthenos et Blacos christianos, tam mares 
quam feminas, secum in navibus detulerunt, eosque venales quibuslibet etiam 
Sarracenis exponunt, ita quod multi de talibus detinentur a suis emptoribus



tamquam servi, et iideni christiani confugientes frequentant ad ecclesias et 
prelatos ipsorum, se liberos asseruerent et contra iustitiam in servitutem 
redactos, petantque instanter pristine restitui libertati, Universitati vestro­
rum mandamus quatinus, si est ita, predictos christianos, sic iniuste deten­
tos, et ut evadant servitutis opprobrium, presidium Ecclesie taliter postulan­
tes, benigne favorabiliter audientes, ad suam ipsos liberatem restitui, sin­
guli vestrum in propriis civitatibus et dioecesibus faciatis. Contradictores etc.

Datum Lugduni Kal Oct., Anno quarto.

20.
Lugduni, 27 . V ili . 1247

Innocentius IV Danieli, Regi Russiae9 eiusque fratri Wasylconi, Regi Lodo- 
meriae, terras, possessiones9 aliaque bona, hereditario iure ad eos spectantia, 
concedit facultatem recuperandi.

ASV, Reg. Vat., voli. 21, fol. 459v, nr. 172.
Marini M., Diplomata Pontificia, Romae 1841, p. 60 B.
T urgenev J., op. cit. I, p. 61, nr. 67; Monumenta Hungariae hist. Diplom ., XII, p. 233. 
Potthast, op. cit., II, nr. 12668.
(E. Berger, op. cit., I, p. 485, nr. 3221.
Ptasnik J.3 op. cit., p. 30, nr. 53.
Cubatyj M., op. cit., p. 90-91, nr. 21.

Illustribus Danieli Ruscie et W, Lodomerie fratri eius,32 Regibus et Nato 
eiusdem Danielis.

INNOCENTIUS EPISCOPUS etc.
Cum a nobis petitur, quod iustum est et honestum, tam vigor aequitatis, 

quam ordo exigit rationis, ut id per sollicitudinem officii nostri ad debitum 
producamus effectum.

Eapropter Carissimi in Christo filii, vestris iustis precibus inclinati re­
cuperandi possessiones, terras et alia bona ad vos hereditario vel alio iure 
spectantia, que alii Reges, qui in Ecclesiae devotione non permanent, con­
tra iustitiam detinent, et iniurias seculari potentia propulsandi liberam vo­
bis concedimus auctoritate presentium facultatem.

Nulli ergo omnino hominum liceat hanc paginam nostrae concessionis in­
fringere, vel ei ausu temerario contraire. Si quis autem hoc attemptare prae­
sumpserit, indignationem omnipotentis Dei et beatorum Petri et Pauli apos­
tolorum eius se noverit incursurum.

Datum Lugduni VI Kal. Septembris, Anno V.

32 Basilius (Vasylko), frater Danielis, princeps Volhyniae. Natus an. 1203, obiit an. 
1269. Ante an. 1229 uxorem duxit filiam principis Suzdaliensis Georgii II, et post mortem 
primae uxoris duxit aliam, filiam Lestconis, principis Poloniae, Helenam (f 1265)i Cfr. 
N. de Baumgarten, Généalogies.... p. 47.



21.
Lugduni, 27 . F / / /  . 1247

Prohibitur Cruci feris aliisque Ordinibus militaribus se in possessiones Re­
gis Danielis introducere.

ASV, Reg. Vat., voi. 21, fol. 459v, nr 173.
Marini M., Diplomata pontificia, p. 60 C.
T urgenev J., op. cit., I, p. 62, nr. 69; M on. Hung. Tnsf. Diplom ., XII, p. 234. 
Potthast, op. cit., II, nr. 12670.
E. Berger, op. cit., I, p. 485, nr. 3222.
Cubatyj M., op. cit., p. 91-92, nr. 23.
Ptasnik J., op. cit., p. 30, nr. 54.

Eisdem
(Illustribus Danieli Russie et W. Landomerie fratri eius Regibus et Nato 
eiusdem Danielis).
INNOCENTIUS EPISCOPUS etc.

Exigentibus vestre devotionis meritis votis vestris libenter annuimus et 
petitiones vestras, quantum cum Deo possumus, favorabiliter exaudimus.

Vestris itaque supplicationibus inclinati, ut nullus cruciferorum vel alio­
rum religiosorum in terris vestris acquisitis et acquirendis de aliquo se in­
tromittere vel possessionem aliquam acquirere absque beneplacito vestro 
valeat, auctoritate presentium indulgemus.

Nulli ergo... etc. nostre consessionis... etc..
Si quis... etc.
Datum ut supra (V I Kai. Sptembr. Anno V).

22.
Lugduni, 27 . V ili . 1247

Episcopis et Praesbyteris Russiae permittitur suum in omnibus conservare 
Ritum, qui catholicae fidei non obstat.

ASV, Reg. Vat., voi. 21, fol. 459v, nr. 174.
O. Raynaldus, Annales Eccl. ad. an. 1247, § 29.
T urgenev J., op. cit., I, p. 61, nr. 68; M on. Hung. hist. D iplom ., XII, p. 232. 
Potthast, op. cit., II, nr. 12669.
E. Berger, op. cit., I, p. 485, nr. 3223.
Ptasnik J., op. cit., p. 30-31, nr. 55.
Cubatyj M., op. cit., p. 91, nr. 22.

Danieli Regi Ruscie Illustri.
INNOCENTIUS EPISCOPUS etc.

Cum te de cetero specialem inter devotos Ecclesie reputemus, petitiones 
tuas, quantum cum Deo possumus, liberentur ad gratiam exauditionis ad­
mittemus, et votis tuis favorem benevolum impertimur.

Eapropter, Carissime in Christo fili, tuis supplicationibus inclinati Epis-



copis et aliis presbyteris de Ruscia, ut liceat eis more suo ex fermentato con­
ficere et alios eorum ritus, qui fidei catholicae, quam Ecclesia Romana 
tenet, non obviant observare auctoritate presentium indulgemus.33 

Nulli ergo... etc. nostre concessionis... etc..
Datum ut supra ( Lugduni VI Kal. Sptembr. Anno V).

23.
Lugduni, 28 . VIII . 1247

Legato Apostolico conceditur facultas dispensandi a defectu natalium.

ASV, Reg. Vat., voi. 21, foh 459v, nr. 175.
R ippolli, Bullarium Ord., Praed., I, p. 176, nr. 181.
T urgenev J., op. cit., I, p. 63, nr. 70; M on. Hung. hist. Diplom ., XII, p. 235, nr. 161. 
Pctthast, op. cit., II, nr. 12671.
E. Berger, op. cit., I, p. 485, nr. 3224.
Ptasnik J., op. cit., p. 31, nr. 56.
Cuba ту j M., op. cit., p. 92, nr. 24.

Archiepiscopo Livonie, Eustonie et Pruscie,
Apostolice Sedis Legato.

INNOCENTIUS EPISCOPUS etc.

Devotionis tue precibus benignum impertientes assensum dispensandi 
in Ruscie partibus cum patientibus genitoris defectum, dummodo non sint 
de adulterio vel incestuoso cohi tu procreati, ut ad sacros ordines promoveri 
et ecclesiasticum beneficium obtinere valeant, et etiam cum illis, qui irre­
gularitatem aliquam incurrerunt ex tali casu, in quo consueverit Sedes Apos­
tolica dispensare, plenam tibi concedimus auctoritate presentium facultatem. 

Datum Lugduni V Kal. Septembris, Anno V.

24.
Lugduni, 28 . VIII . 1247

Datur alia facultas eidem Legato consecrandi Episcopos etiam cum dispen­
satione propter defectum natalium.

ASV, Reg. Vat., voi. 21, fol. 459v, nr. 176.
R ippolli, Bullarium Ord. Praed., I, p. 176, nr. 182.
T urgenev J., op. cit., I, p. 63, nr. 71; Mon. Hung. hist. Diplom ., XII, p. 235, nr. 162. 
PoTTHAST, op. cit., II, nr. 12672.
E. Berger, I, p. 485, nr. 3225.
Ptasnik J., op. cit., p. 31, nr. 57.
C uba ту j M., op. cit., p. 92, nr. 25.

33 Concessioni huic opponitur illa, qua Gregorius IX anno 1231 (cfr. nr. 5) Regibus 
Russiae iniungebal, ut cc ritus et mores Christianorum latinorum devote suscipiant et ob­
servent ».



Eidem
(Alberto Archiepiscopo Livonie, Estonie, et Pruscie,

Apostolice Sedis Legato).

INNOCENTIUS EPISCOPUS etc.
Cum tibi, tam in Fruscia, quam in Ruscia ordinandi Episcopos plenam 

concessimus facultatem, presentium tibi auctoritate concedimus, ut cum uno, 
quem ad pontificatus dignitatem dignum inveneris, super defectu natalium, 
dummodo de adulterio vel incestuoso coitu natus non sit, auctoritae nostra 
dispensas, ipsum valeas libere in episcopum ordinare.

Datum ut supra ( Lugduni V Kal. Septembr. Anno V )

25.
Lugduni, 12 . IX . 1247

Reges Daniel et Vasylko cum suis Regnis et possessionibus sub protectionem 
S. Sedis recipiuntur.

ASV, Reg. Vat., voi. 21, fol. 460v, nr. 187.
T urgenev J., op. cit., I, p. 65-66, nr. 74; Mon. Hung. hist. Diplom. XII, p. 238.
Potthast, op. cit., II, nr. 12688.
E. Berger, op. cit., I, p. 487, nr. 3236.
Ptasnik J., op. cit., p. 32, nr. 59.
Cubatyj M., op. cit., p. 94, nr. 28.

Illustribus Danieli Ruscie et W. Laudemerie fratri eius 
Regibus et Nato eiusdem Danielis.

INNOCENTIUS EPISCOPUS etc.
Etsi proponamus illustium ac nobilium et aliorum Ecclesie devotorum 

personas, quantum cum Deo possumus, honorare, vos tamen, quos Detis et 
Dominus noster Jesus Christus per suam misericordiam ad unitatem eccle­
siasticam revocavit, tanto propensiori volumus prosequi prerogativa favo­
ris et gratie specialis, quanto in revocatione vestra ad devotionem ecclesias­
ticam non hominis sed divine potentie manus dinoscitur operata.

Eapropter, Carissimi in Christo filii, vestris precibus inclinati personas 
vestras et Regna, familias, possessiones, et alia omnia bona vestra tam mobi­
lia quam immobilia, que in presentiarum rationabiliter possidetis, aut in 
futurum iustis modis, praestante Domino, poteritis adipisci, sub beati Pe­
tri et nostra protectione suscipimus et ea vobis vestrisque heredibus in Eccle­
sie devotione persistentibus auctoritate apostolica concedimus et praesentis 
scripti patrocinio communimus.

Nulli ergo... etc. nostre protectionis et confirmationis... etc.
Datum Lugduni II Id. Septembr. Anno V.



26.

Lugduni, 7 . IX . 1247
Committitur Legato Apostolico, ut Regem Denielem eiusque Regnum in uni~ 
tatem Ecclesiae Catholicae et sub protectionem b. Petri et Sedis Apostolicae 
aggregaret.

ASV, Reg. Vat., voi. 21, fol. 46’Ov, nr. 188.
R ifolli, op. cit., I, p. 176, nr. 183.
O. Raynaldus, op. cit., ad an. 1247, § 28.
T urgenev J., op. cit., I, p. 64, nr. 72; M on. Hung. Hist. Dipl., XII,  p. 236.
B unge F., Livi. U B, I, p. 254, nr. 195.
Gruber, Orig. Livon., p. 277 ; Script, rerum Livonicarum, I, p. 406.
Potthast, op. cit., II, nr. 12686.
E. Berger, I, p. 487, nr. 3237.
Ptasnik J., op. cit., p. 31-32, nr. 58.
Cubatyj M., op. cit., p. 93, nr. 26.

Archiepiscopo Pruscie, Livonie, et Eustonie,
Apostolice Sedis Legato.

INNOCENTIUS EPISCOPUS etc.
Sicut omnes, quos extra archam invenit diluvium perierunt, ita omnes, 

qui sunt extra communionem Ecclesie, nisi conversi ad eius unitatem redie­
runt, in eterne dampnationis supplicium deportantur. Hac siquidem conside­
ratione inductus Carissimus in Christo filius noster Daniel Rex Ruscie Illus­
tris, cuius Dominus, qui non vult mortem peccatoris, sed ut convertatur et 
vivat, sua misericordia illustravit per litteras speciales et nuntios, quos prop­
ter hoc transmisit nuper ad nostram presentiam, cum humilitate et instantia 
postulavit a nobis, ut ipsum et totam gentem ac Regnum eius hactenus a 
fidei unione praecisos ad unitatem ecclesiasticam et devotionem Ecclesie Ro­
mane, que aliarum omnium caput est et magistra, recipere de benignitate so­
lita curaremus.

Quocirca mandamus, quatinus personaliter ad partes illas accedens, si 
praefatus Rex in tam sancto proposito perseverans, tam ipse, quam Archie­
piscopi et Episcopi et alii magnates Regni sui, scismate quolibet penitus abiu­
rato, promiserint, et iuraverint se de cetero in unitate fidei, quam Ecclesia 
Romana prédicat et observat, eiusdemque Romane Ecclesie devotione per­
petuo permansuros, eos auctoritate nostra et reconcilies, et tamquam specia­
les et devotos filios incorpores praedicte Romane Ecclesie, que mater est 
omnium unitati. Idque per loca et regna, in quibus expedire videris, pub- 
blices et facias etiam publicari.

Datum Lugduni VII Idus Septembr. Anno V.



27.
Lugduni, 7 . IX  . 1247

Alberto, Archiepiscopo Prussiae, permittitur usus pulli in partibus Russine.

ASV, Reg. Vat., voi. 21, fol. 462v, nr. 207.
R ipolli, op. cit., I, p. 177, nr. 184.
T urgenev, op. cit., I, p. 65, nr. 73; Mon. Hung. Hist. Dizioni., XII, p. 237.
Voigt, Geschichte Preussens, III, p. 599;
Potthast, op. cit., II, nr. 12687.
E. Berger, I, p. 489, nr. 3256.
Cubatyj M;., op. cit., p. 93-94, nr. 27.

Archiepiscopo Pruscie, Livonie et Eustonie,
Apostolice Sedis Legato.

INNOCENTIUS EPISCOPUS etc.
Exigentibus tuae devotionis meritis votis tuis libenter annuimus et peti­

tiones tuas, quantum curn Deo possumus, favorabiliter exaudimus.
Tuis itaque supplicationibus inclinati utendi palleo in partibus Ruscie et 

Ecclesie Lubicensis, quam tibi eommissimus, plenam, tibi concedimus de spe­
ciali gratia facultatem. Hanc autem indulgentiam ad tuos extendi nolumus 
successores, ipsam te cedente vel decedente carere iuribus decernentes.

Nulli ergo... etc. nostre concessionis... etc. Si quis autem etc.
Datum Lugduni VII Id. Septembr. Anno V.

28.
Lugduni, 5 . XII . 1247

Conceditur convalidano matrimonii Regis Volodimiriae9 Vasylko, propter 
tertii consanguineitatis gradus impedimentum.

ASV, Reg. Vat., voi. 21, fol. 490v, nr. 419.
T urgenev J., op. cit.s I, p. 67, nr. 76; M on. Hung. Hist. Diplom . XII, p. 240 
Potthast, II, nr. 12775.
E. Berger, op. cit., I, p. 52, nr. 3469.
C ubatyj M., op. cit., p. 95-96, nr. 30.

Carissimo in Christo Vasilconi Lodomerie Regi Illustri. 

INNOCENTIUS EPISCOPUS etc.
Etsi coniunctio copule coniugalis in tertia et quarta consanguinitatis vel 

affinitatis linea sacris sit canonibus interdicta, provide tamen super his inter­
dum Romana dispensat Ecclesia, maxime cum urgens necessitas vel eviden- 
utilitas id esposcit.

Cum igitur, Carissime in Christo fili, Dubrauce Regine Illustri, uxori 
tue, cui in tertio gradu consanguinitatis attines, 34 matrimonialiter sic con-



iunctus, nos attendentes devotionem, quam habes ad Romanam Ecclesiam, 
quodque in ea manere desideras et inducere alios ad eadem, ut in huius ma­
trimonio, non obstante impedimento praedicto, remanere libere valeas, te­
cum auctoritate presentium dispensamus.

Nulli ergo... etc. nostre dispensationis... etc..
Datum Lugduni Non. Decembr. Anno V.

29.
Lugduni, 5 . XII . 1247

Dubraucae9 Reginae Volodimiriae9 conceditur dispensatio remanendi in ma­
trimonio cum Rege Vasylko, non obstante tertio gradu consanguinitatis. Eo­
dem modo, mutatis mutandis.

ASV, Reg. Vat., voi. 21, fol. 490v, nr. 419.
Ibid. ac epistula superior.

Dubrauce Regine Illustri,34 35 uxori Carissimi in Christo 
filii nostri Wasil conis Lodomerie Regis Illustris.

INNOCENTIUS EPISCOPUS etc.
Etsi coniunctio copule coniugalis in tertia et quarta consanguinitatis 

vel affinitatis linea sacris sit canonibus interdicta, provide tamen super his 
interdum Romana dispensat Ecclesia, maxime cum urgens necessitas vel 
evidens utilitas id exposcit.

Cum igitur Carissimo in Christo filio nostro Wasilconi Regi Lodomerie, 
cui in tertio gradu consanguinitatis attines, matrimonialiter sis conimicta, 
nos attendentes devotionem, quam habes ad Romanam Ecclesiam, quodque 
in ea manere desideras et inducere alios ad eandem, ut in huius matrimonio, 
non obstante impedimento praedicto, remanere libere valeas, tecum aucto­
ritate presentium dispensamus.

Nulli ergo... etc. nostre dispensationis... etc..
Datum ut supra ( Lugduni Non. Decembr. Anno V).

34 Agitur de filia principis Vladimiriensis et Suzdaliensis Georgii II (1212-1238), quae 
tamen anno 1248-9 vita functa est. Post eius mortem princeps Basilius aliam duxit uxorem, 
Helenam de Polonia, filiam Lestconis Bialy, quae obiit anno 1265. Cfr. N. de Baumgarten, 
Généalogies..., p. 47-48 cum bibliographia.

35 Cfr. notam praecedentem.



зо.
Lugduni, 22 . /  . і 24#

Innocentius IV Danieli Regi scribit, ut invigilaret motibus Tartarorum.

ASY, Reg. Vat., voi. 21, fol. 555, n. 38.
Turgenev J., op. cit., I, p. 68, nr. 77; Mon. Hung. Hist. Diplom ., XIII, p. 267.
Potthast, op. cit., II, nr. 12814.
E. Berger, op. cit., I, p. 620, nr. 4088.
Cubatyj M., op. cit., p. 96, nr. 31.

Danieli Regi Ruscie Illustri.

INNOCENTIUS EPISCOPUS etc.
Quia pericula possunt facilius evitari, si contra ipsa per providentie 

clippeum muniamur, Serenitatem luam rogamus, monemus et hortamur at­
tente petentes pro munere speciali, quatenus quamcito tibi constiterit quod 
Tartarorum exercitus versus christianitatem dirigat gressus suos, id dilectis 
filiis fratribus de domo Theotonica in Pruscie partibus commorantibus im- 
timare procures, ut cum hoc per eosdem fratres ad notitiam nostram perve­
nerit, qualiter ipsis Tartaris viriliter cum Dei adiutorio resistamus, possi­
mus maturius cogitare.

Datum Lugduni XI Kal. Februarii, Anno V.
In eundem modum fratri36 carissimi in Christo filii nostri Danielis Illus­

tris Regis Ruscie.

31.
Lugduni, 22 . I . 1248

Innocentius IV Ordini Theutonico, ut nuntient de periculo incursionis Tar­
tarorum.

ASV, Reg. Vat., voi. 21, fol. 555, nt. 39 (Curiales), nr. 40.
T urgenev, op. cit., I, p. 70, nr. 79.
Voigt, Cod. diplom. Prussiae, I, p. 69, nr. 74.
Potthast, II, nr. 12813.
E. Berger, op. cit., I, p. 620, nr. 4089-90.
Cubatyj M., op. cit., p. 966-97, nr. 32.

Magistro et fratribus de domo Theotoni eorum 
in Prusciae partibus constitutis.

INNOCENTIUS EPISCOPUS etc.
Cum Danieli Regi Rusciae Illustri et . . . fratri eius37 . . .  et nobili viro, 

Alexandro Duci Susdaliensi38 nostras litteras dirigamus, ut cum eis consti-

36 Basilio (Yasylkoni).
37 Cfr. epistulam praecedentem nr. 30.
38 Alexander s. d. Nevskoj, magnus princeps Yladimiriae (1252-1263), antea Susdalien- 

sis. Nat. 1220, obiit 14.XI.1263. cfr. N. de Baumgarten, Généalogies... (saec. XIII-XVI),
p. 10-11.



terit quod Tartarorum exercitus versus christianitatem dirigat gressus suos, 
id vobis intimare procurent, ut cum hoc per vos ad notitiam nostram perve­
nerit qualiter ipsis Tartaris viriliter cum Dei adiutorio resistamus possimus 
maturius cogitare, quia pericula possunt facilius evitari si contra ipsa per 
providentiae clippeum muniamur; mandamus quod cum id vobis innotuerit 
per vos, vel aliquem eorundem nobis studeatis quantotius intimare.

Datum ut supra. ( Lugduni XI Kal. Februarii, Anno quinto).

Eidem.
Cum Danieli Regi Rusciae Illustri et . . . fratri eius, ac No. viro Ale­

xandro Duci Susdaliensi nostras litteras dirigamus, ut cum eis constiterit 
etc. ut supra . . . .

32.
Asisii, 14 . V . 1253

Universis Archie pise opis, Episcopis et Christifidelibus Russiae Innocentius 
IV precipit, ut in defensionem christianitatis contra Tartaros una cum aliis 
parati sint resistere.

ASV, Reg. Vat., voi. 22, fol. 308v-309, nr. 25.
O. Raynaldus, Annal. Reel., ad an. 1253, § 21 (omisso initio).
A. The i ner, Monumenta Poloniae et Lithuaniae, vol. I, p. 51, nr. 107.
K lempin , Pommersches UB, I p, 440, nr. 569 (omisso initio).
T urgenev J., op. cit., I, p. 79, nr. 88.
Erben, Regesta Bohemiae, I, p. 613, nr. 1327.
Potthast, op. cit., II, nr. 14972.
E. Berger, op. cit., Ill, p. 271, nr. 6791.
Cfr. 'M. Cubatyj, op. cit., p. 97-99, nr. 34.

Archiepiscopis et Episcopis et aliis universis Christi fidelibus per Rus- 
ciam constitutis.39

INNOCENTIUS EPISCOPUS etc.
Cum ad aliorum simus custodiam, disponente Domino, licet immeriti 

deputati, sollicitudinis nostre interesse dinoscitur non tam manifesta, quam 
suspecta vereri pericula, cordaque fidelium, ne preoccupari ab eis subito 
valeant, non sine multa instantia propulsare, ut sic prudenter se preparent, 
et contra ipsa providentie clipeo viriliter se accingant, ut si aliquando, 
quod absit, ex insperato ingruerint, ab ipsis ferantur facilius minusque no­
ceant utpote iam previsa. Porro plagam, quam repentinus Tartarorum ad­
ventus40 in nonnullis Christianitatis partibus crudeliter intulit, dolentes refe­
rimus, eoque magis ipsius reminiscimur lascrimosi, quo etati, persone ac 
sexui minime deferens, multis christiculis per eosdem Tartaros letaliter est

39 In Registris Vaticanis epistula haec non datur in extenso, sed solum cum adnota- 
tione: « In eundem modum ». Natanda est differentia inter epistulas scriptas ad « Uni­
versos Christifideles » aliarum regionum et epistulam nostram, scriptam in primo loco 
«Ad Archiepiscopos et Episcopos». Cfr. Mi. Cubatyj, op. cit., p. 57 etc.

40 Annis 1240-1241.



inflicta. Verum licet ipsorum recessus41 ab illatis molestiis vobis aliquod in­
tervallum temporis indulserit respirandi, quousque tamen in eiusdem ianuis 
christianitatis habentur, tamquam ad vos aditus deinceps eis non pateat re­
vertendi, non debetis ymaginariam vobis securitatem promittere, ex qua 
possit vobis grave ruine dispendium de facili provenire. Sane nuper a Ca­
rissimo in Christo filio nostro, Rege Ruscie Illustri, quem locis vicinitas 
suorum secretorum plerumque reddit participem, per litteras suas accepi­
mus, referente, prefatos Tartaros fore paratos ad delendas reliquias,42 quas 
divina benignitas in plerisque locis propter fuge presidium ab ipsorum cle­
menter manibus liberavit, et ipsius vicinia christianitatis vesano spiritu, 
nisi Deus eis restiterit, conculcanda, propter quod ne tam infelicis propositi 
preconceptum sortiatur effectum, ne feralis eorum impetus in multorum dę­
ba chetur excidium obsistentium robore non repressus, interest vestra preci­
pue, qui prioribus ipsorum incursibus estis expositi, sic disponi, quod per 
vos eorum conatibus, ne cervicosa ipsorum amplius invalescat superbia irre- 
tunsa, acie viriliter resistatur. Aliter eidem reipublice ac vestro detrimento 
non parum accederet, si vobis negligentibus et eis non obserantibus hostium, 
cum possitis, ipsos ad alios christianos pestiferum per vos contigerit habere 
progressum. Ceterum etsi in tam discriminoso belli congressu arma materia­
lia utiliter requirantur, non sunt tamen postponenda, immo preferenda salu­
tifere crucis insignia, ut vos athlete Christi eis laudabiliter insigniti, cui 
duci deserviatis, evidenter appareat, ac per eius virtutem, in qua Christus 
debellavit aereas potestates, ipsorum Tartarorum adversitas mirifice vobis 
cedat. Non videtur itaque prestolandus bucine clangor, non invitantis sug­
gestio creditur opportuna, ut in tanto necessitatis articulo ad prelium hoc 
vos excitet preliandum, cum in vobis existimemus illius vigere rationis indi­
cium, quod, nullo etiam vos ad id invitante, maturato presidio casibus cura­
bitis occurrere tam votivis. Verumtamen ne salutem vestram videamur ne­
gligere, ac sanguis vester requiratur a nobis gerentibus speculatoris officium, 
si eum, nobis tacentibus, gladius effuderit impiorum, dilectum filium... 
Abbatem de Mezano,43 virum morum hanestate conspicuum, preditum scien­
tia literarum, ac nobis et fratribus nostris merito sue probitatis acceptum, 
ad vos provide duximus destinandum, ut per se ac alios, quos ad hoc idoneos 
noverit, in sapientia spiritus sibi divinitus attributa, vobis contra ipsos Tar­
taros, ac etiam alios paganos christianorum sanguinem non minus eisdem 
Tartaris sitientes, predicane verbum crucis ipsius insigni caractère vos stu­
deat premunire.

Tollat ergo fidelis quilibet crucem suam sequens in splendore armorum 
Domini vexillum glorie Summi Regis, ad huiusmodi saltem abolendam vere- 
cundie maculam, quae vobis ascribitur, quod nunc miserabiliter infidelibus

41 Ab an. 1242 ad 1252. Hoc tempore Batn eiusque successores ad flumen Volga resi- 
dentiam suam posuerunt, unde totam Europam orientalem in sua potestate et obedientia 
tenebant, exercitusque suos contra principes rebelles excurrere faciebant.

42 Agitur de expeditione ducis tartarorum Kuremsa, in primo loco, ut Danielem in 
obedientia tartarorum retineret. Huic Daniel fortiter restitit eiusque exercitus fugavit, sed 
postea postulationibus tartarorum cedere debuit, nullo auxilio ex Occidente obtento. Inter 
conditiones pacificationis cum tartaris erat, ut videtur, illa ut cum principibus et Curia 
Romana relationes omnes rumperet. Cfr. M. Cubatyj, op. cit., p. 59-60, etc.

43 Abbas de Mezzano, Opizo, Ordins Benedictinorum.



terga datis, quibus nomen vestrum esse terribile consuevit. Ut autem nichil 
omnino desit ad tam salubre negotium prosequendum, omnibus qui ab ipso 
commoniti contra predictos Tartaros receperint signum Crucis, illam suorum 
peccatorum veniam illud que privilegium elargiuntur, que accedentibus in 
terre sancte subsidium conceduntur.

Datum Asisii II Id. Maii, Anno X.

In e.m. Universis Christi fidelibus per Regnum Boemie, Moraviam, 
Sarbiam et Pomoraviam constitutis.

In e.m. Universis Christi fidelibus per Poloniam constitutis.
Cum ad aliorum... etc . usque « ad vos commisso sibi plene legationis 

officio, provide duximus destinandum, ut inibi, auctore Domino, tanquam 
diligens cultor agri dominici evellat et destruat, dissipet, ed disperdat, edifi- 
cet, et plantet, prout sibi Dominus ministrabit, ut per se ac alios, quos ad 
hoc idoneos noverit, in sapientia spiritus sancti divinitus attributa, vobis 
contra ipsos Tartaros, ac etiam alios paganos, Christianorum sanguinem non 
minus eisdem Tartaris sitientes, predicans verbum crucis, ipsius insigni ca­
ractère vos studeat premunire. Monemus itaque universitatem vestram atten­
tius et hortamur in Domino, per apostolica vobis scripta presentia mandan­
tes, quatinus ipsum tamquam Legatum Sedis Apostolicae, immo personam 
nostram ei eo recipientes hylariter et honeste tractantes, ipsius salubribus 
monitis et mandatis pronis mentibus obedire curetis, que inter vos statuen­
da duxerit, tamquam filii benediccionis firmiter observantes. Alioquin sen­
tentias, quas rite tulerit in rebelles... etc. Ut autem nichil desit... etc. usque 
in finem.

Datum Asisii XII Kal. Junii, Anno X. (21 Maii).

D O C U M E N T A  A L E X A N D R I  PP.  I V

33.
Laterani, 11 . Il . 1257

Episcopo Lubucensi, ut iurisdictionem super Latinos in Russia degentes exer­
cere possit.

ASY, Reg. Vat., vol. 25, fol. 14, nr. 111.
T urgenev J., op. cit., I, p. 83, nr. 93.
A. Theiner, Monumenta Hist. Poloniae, I, p. 73, nr. 144.
Potthast, I, 16726.
Cubatyj M,., op. cit., p. 102, nr. 39.

ALEXANDER EPISCOPUS etc. Venerabili fratri... Episcopo Lubucensi sa­
lutem etc.

Ex parte tua fuit nobis humiliter supplicatum, ut cum Lubucenses Epis­
copi, predecessores tui, qui fuere pro tempore in possessione spiritualis iuris- 
dictionis super omnes Latinos existentes in Ruscia44, et aliorum legem colen­
tium eorumdem, fuerint a tempore, cuius memoria non existit, et tu etiam 
in possessione adhuc existas eadem, ac propter magnam diffusionem terre 
ac perfidiam dominorum ipsius45, nec non malitiam habitantium in eadem, 
non possis comode predictam diocesim visitare, providere in hac parte tibi 
et ecclesie tue, ne ex hoc ius ipsius ecclesie deperire contingat, apostolica 
diligentia curaremus.

Nos igitur tuis supplicationibus inclinati tibi et eidem ecclesie, ut nullum 
hac occasione vobis in posterum super ipsa iurisdictione preiudicium genere­
tur, auctoritate presentium indulgemus. Nulli ergo... etc. nostre concessio­
nis... etc.

Datum Laterani III Idus Februarii, Anno tertio.

34.
Laterani, 13 . II . 1257

Alexander IV Regem Danielem de Halyc hortatur, ut iuramentis fidelis per­
maneat, beneficia recordando et poenas minando.

44 Cfr. supra, nota 19.
45 Alluditur, ut videtur, ad rupturam Danielis cum S. Apostolica, de qua exprobratur 

in epistula, data idibus Februarii eiusdem mensis et anni (cfr. infra, nr. 34).

4 - Docum enta Pontif. Rom anorum , vol. I



ASV, Reg. Vat., vol. 25, fol. 14, nr. ПО.
APF, Miscellanea, vol. 16, fol. 107-108.
T urgenev J., op. cit., I, p. 84-85, nr. 95.
LoyE et Cernival P., Les Registres d’Alexandre IV , II, Paris 1917, p. 520-521, nr. 1690.
Ptasnik J., op. cit., p. 45-6 nr. 85.
Cuba ту j M., op. cit., p. 102-103, nr. 40.

ALEXANDER EPISCOPUS etc.
Danieli Regi Russiae timorem divini nominis, et amorem, (ut persistat 

in fide catholica, ad quam dudum conversus est, et servet iuramentum praes­
titum Romanae Ecclesiae)46.

Inter alia, quae nobis ex iniuncto apostolatus incumbunt officio, anima­
rum nos convenit praecipue invigilare saluti, ut eas Regum Regi, qui nos 
illarum, licet immeritos, voluit preesse regimini, lucrifacere, sua nobis coo­
perante gratia, valeamus. Verum quia non est Deo acceptum obsequium, quod 
sine fide prestatur, nec pervenitur operum edilicium ad salutem, quod supra 
firmitatem fidei non consurgit ad propagandam eam, et corroborandam in 
mentibus omnium, et specialiter regum, et principum, intentione tota, om- 
nique sollicitudine, ac verbi, et operis efficacia laborare debemus, ut Chris­
tiana religione latius diffusa per orbem, Patris eterni Filius, multiplicatis 
servito! ibus, plenius honoretur.

Sane tu olim cupiens de infidelitatis tenebris, que, postquam etiam re­
natus fuisti fonte baptismatis, oculos tue mentis in voluerant, ad lumen 
catholice fidei, sine qua nemo salvatur, et ad obedientiam Ecclesie Romane 
non sine divina inspiratione redire, iuramento prestito promisisti Ecclesie 
praedicte tanquam fidelis eius fiilius obedire, ac fidem catholicam, sicut alii 
orthodoxi mundi principes, observare. Propter quod Ecclesia eadem volens 
te in sui devotione congruis firmare favoribus, et condignis gratiis confovere, 
personam tuam ad regalis dignitatis apicem sublimavit, faciendo te inungi 
sacri crysmatis oleo, tuoque imponi capiti regum47 diadema; sed tu, sicut 
ad audientiam nostram non sine cordis turbatione pervenit, tam spiritualium 
quam temporalium beneficiorum ipsius Ecclesie immemor, tanteque gratie 
prorsus ingratus, prestiti iuramenti religione contempta, id, quod circa obe­
dientiam eiusdem Ecclesie, ac praedicte observationem fidei promisisse di­
gnosceris, observare postmodum non curasti in anime tue periculum, ipsius 
iniuriam fidei, Ecclesie praedicte contemptum, et obbrobrium Jesu Christi.

Super quo tanto vehemetius contristamur, quanto ferventius super om­
nia cordis nostri desiderabilia cupimus, ut cultus eiusdem fidei per orbem 
longius, latiusque diffusus, continuum, auctore Domino, suscipiat incremen­
tum. Volentes igitur apostolicis apud te super hoc insistere monitis, et ad 
veritatem, que Christus est, paratis te persuasionibus revocare, ac sperantes, 
quod te graviter contra Deumi, et eius Ecclesiam deliquisse considerans, con­
digne poeniteas, et errorem tuum corrigere studeas per te ipsum, magnitu­
dinem tuam monendam duximus attentius, et hortandam, quatenus ad tuam

46 Verba quae inveniuntur in parenthesi extant in copia S. Congregationis de Propa­
ganda Fide.

47 T urgenev, op. cit. habet etiam « regium », secundum lectionem Albertrandi, quam 
sequitur etiam M. Cubatyj, op. cit., p. 103.



memoriam revocans, quanto studio, quantaque sollicitudine circa exaltatio­
nem tuam sedes apostolica laboravit, considerans etiami, quod non Eccle­
siam, sed te ipsum decipis, tuum in hac parte promissum dampnabiliter non 
servando, perditionis viam, qua graderis, non differas abiurare, et id, quod 
de ipsius observatione fidei, et praedicte Ecclesie obedientia, iuramento 
praestito promisistifi inviolabiliter observare procures; ita quod nos tuorum 
laudabilium operum odore percepto, multa exinde perfusi letitia, dulcia 
ipsius Ecclesie ubera, quae copiose dudum in multorum beneficiorum per­
ceptione suxisti, porrigamus.

Alioquin vener. fratribus nostris, Olomucen., et Vratislavien. Episcopis, 
litteris nostris iniungimus, ut te ad id per censuram ecclesiasticam, appel­
latione remota, compellant, invocato nihilominus contra te auxilio brachiii 
saecularis. Non obstan. aliquibus litteris apostolicis, cuiuscumque tenoris 
existant, per quas effectus praesentium impediri valeat, vel differri, et cons­
titutione de duabus dietis, edita in Concilio generali.

Datum Laterani, Idibus Februarii Anno 3°.

35.
Romae, 13 . II . 1257

Alexander IV Olomiicensi et Vratislaviensi Episcopis potestatem dat proce- 
der e contra Regem Russine Danielem, Sedi Apostolicae infidelem.

ASV, Reg. Vat., voi. 25, fol. 14, nr. 110, 2.
PoTTHAST, I, nr. 16732.
LoyE et Cernival, op. cit., II, p. 521, nr. 1691.
Cubatyj M.J op. cit., p. 104 (nota).

Olomucensi et Vratislaviensi Episcopis48 

ALEXANDER EPISCOPUS etc.
Inter alia quae nobis ex iniuncto apostoïatus incumbunt officio49 50... etc . 

ut in alia usque: Sane Daniel Rex Ruscie olim cupiens de infidelitatis tene­
bris, quae postquam etiam renatus fuit fonte baptismatis... etc. vobis compe­
tentem mutatis usque peragamus.

Quocirca fraternitati vestrae per a. s.m.5° quatenus si memoratus Rex 
praemissa neglexerit adimplere, vos eum ad id per censuram ecclesiasticam, 
appellatione postposita, compellatis, invocato nichilominus contra eundem 
Regem auxilio brachii saecularis. Non obstantibus... etc. usque: differri et 
constitutione... u s q u e : generali. Quod si non ambo...etc.

Datum ut supra.
(Datum Laterani Idibus Februarii, Anno tertio).

48 Episcopus Olomucensis in Moravia Bruno, et Episcopus Vratislaviensis in Silesia 
Thomas. Cfr. C ubatyj M., op. cit., p. 104.

49 Cfr. supra sub nr. 34: ad Regem Danielem.
50 « per apostolica scripta mandamus )»>.





Ex opere musivo in Basilica S. Pauli 
Romae

IOHANNES XXII
(7.VIII,5JX.1316 — 4.XII. 1334)

c a d u r c e n s i s
(Jacobus Du è s e)


























































































































































































































































































































































































































































































































































































































































































































































































































































































































































































































































































































































































































































































































































